
          ---------------------------------------------------------------------------
                               სატელევიზიო მონიტორინგი 

                     პარასკევის, 25 მაისის მთავარი მოვლენები:
3მთავრობის სხდომა და პრემიერ-მინისტრის განცხადებები


9საქართველოს დამოუკიდებლობის დღის აღსანიშნავად თბილისში მაღალი რანგის სტუმრები ჩამოვიდნენ


1426 მაისის ღონისძიებები


19თბილისში, ისტორიულ შენობებზე, საქართველოს დემოკრატიული რესპუბლიკის იუბილესთან დაკავშირებით, კერამიკული აბრები განთავსდა


20პარლამენტის ეროვნულ ბიბლიოთეკაში ახალი დამოუკიდებლობის დარბაზი იხსნება


21გამოფენა ეროვნულ არქივში


22გაეროში შოთა რუსთაველის მარკის პრეზენტაცია გაიმართა


24დაზიანება ენგურჰესზე


26აბაშიძე კარასინის შეხვედრა/რუსეთის საგარეო უწყებამ ზურაბ აბაშიძისა და გრიგორი კარასინის შეხვედრასთან დაკავშირებით განცხადება გაავრცელა


27თბილისის საკრებულოს სხდომა: ვარდების რევოლუციის მოედანს პირველი რესპუბლიკის სახელი ეწოდა; ლევან ხაბეიშვილის ბრალდებები „ას-ჯორჯიასთან“ დაკავშირებით;


31ჭარბვალიანობის შემცირებასთან დაკავშირებული ცვლილებათა პაკეტი


33შპს რუსთავის ფოლადი ხელისუფლებას დახმარებას სთხოვს


35საპატრიარქოს კიდევ ერთი განცხადება რუსთავი2-ზე და გამოხმაურებები


37ოპოზიციურ პარტიათა  გამოხმაურება


39"პატრიოტთა ალიანსი" "რუსთავი2"-ს ბოიკოტს უცხადებს


39მედიის  ნაწილის წარმომადგენელთა კომენტარები


41სამოქალაქო სექტორის  ნაწილის  პოზიცია


44მართლმადიდებელი ეკლესიის რადიკალური გადაწყვეტილება სხვადასხვა კონფესიის წამომადგენლებმა შეაფასეს.


44პრეზიდენტის ადმინისტრაციის გამოხმაურება


45„ქართული ოცნების“   შეფასებები


48შსს-მ ნარკოტიკის რეალიზაციის ფაქტი  აღკვეთა


49არასრულწლოვნების მკვლელობის საქმე


54თბილისში მოქმედი კლუბების დამფუძნებლებმა ერთობლივი განცხადება გააკეთეს


55კლუბ "ბასიანის" მენეჯერი დაკითხვაზე იმყოფებოდა


5617 მაისის აქციაზე დაშავებულ მოზარდს ემქურებიან


57რუსმა ოკუპანტებმა საზღვრის უკანონო გადაკვეთის ბრალდებით გატაცებული 23 წლის გიორგი კეფაშვილი დააბრუნეს


57დმანისის გადარჩენის ფონდი აუქციონზე ნაყიდი ევკალიპტის ხის დარეგისტრირებას ითხოვს


58ბუტა რობაქიძის საქმეზე პროკურატურამ სამხარაულის სახელობის ექსპერტიზის ბიუროს დასკვნა ჩართო


59ტერორიზმის საქმე


59პროკურატურის შუამდგომლობით კიდევ ორი მსჯავრდებული გამართლდა


60"ეროვნული ერთობის“ 3 წევრი გამოკითხეს


60ნინო ბურჯანაძე: სამწუხაროა, რომ ხელისუფლებას ნაციონალური მოძრაობის რეჟიმის წარმომადგენლები, რომლებიც 26 მაისის აქციის დარბევაში მონაწილეობდნენ, არ დაუსჯია


61ნაციონალური მოძრაობის წევრები ამერიკის სახელმწიფო მდივნის თანაშემწეს  შეხვდნენ


62საარჩევნო პროცესში პერსონალური მონაცემების დაცვის რეკომენდაციების შემუშავების მიზნით შეხვედრა გაიმართა


62ლაგოდეხში 2000-მდე ოჯახი ბუნებრივ აირს ითხოვს


64გია ხალვაში ე.წ. სააფთიაქო ნარკომანიის მფარველობაში აჭარის მთავარი სამმართველოს ხელმძღვანელს და აჭარის მთავრობის თავმჯდომარეს ადანაშაულებს


64ადამიანით ვაჭრობის ფაქტი მარნეულში


65ნაციონალური მოძრაობა: ზუგდიდის საკრებულომ 74 უმწეოს კვების ერთჯერად დახმარებაზე უარი უთხრა -


65ირაკლი კობახიძემ დიდი ბრიტანეთის პარლამენტში საქართველოს საკითხებზე საპარლამენტო ჯგუფის ხელმძღვანელი მიიღო


66მიხეილ ჩხენკელი პარიზში მიმდინარე უმაღლესი განათლების მინისტერიალზე სიტყვით გამოვიდა


66საქართველოს დემოკრატიული რესპუბლიკის დამოუკიდებლობის იუბილესადმი მიძღვნილი ღონისძიება თსუ-ში




მთავრობის სხდომა და პრემიერ-მინისტრის განცხადებები
25 მაისს  გამართულ მთავრობის სხდომაზე საქართველოს პრემიერ-მინისტრი  რამდენიმე   საკითხს შეეხო.  გიორგი კვირიკაშვილმა ისაუბრა საქართველოს პირველი დემოკრატიული რესპუბლიკის დაარსების 100 წლისთავისადმი მიძღვნილ საზეიმო ღონისძიებებზე, შეაჯამა საქართველოს დელეგაციის ვიზიტი ამერიკის შეერთებულ შტატებში და გამოეხმაურა სტრასბურგში საქართველო რუსეთის  წინააღმდეგ საქმე ნომერი ორის  ბოლო მოსმენას. 

საქართველოს პირველი დემოკრატიული რესპუბლიკის დაარსების 100 წლისთავისადმი მიძღვნილ საზეიმო ღონისძიებებზე საუბრისას  მთავრობის მეთაურმა აღნიშნა, რომ   26 მაისს საქართველოს მოქალაქეებთან ერთად ქვეყნის დამოუკიდებლობის დღეს იზეიმებენ 6 ქვეყნის პრეზიდენტი და ევროკომისიის პრეზიდენტი. პრეზიდენტების გარდა, საქართველოს 20-მდე სხვადასხვა ქვეყნის უმაღლესი რანგის დელეგაცია გიორგი კვირიკაშვილის თქმით, ხელისუფლების  ყველაზე მთავარი მისია  დღეს, ქვეყნის მშვიდობიანი გამთლიანებაა და  ხელისუფლება ამ მისიას ღირსეულად აღასრულებს.
გიორგი კვირიკაშვილი: 1918 წლის 26 მაისის დამოუკიდებლობის აქტში არის შემდეგი სიტყვები: „ამიერიდან, საქართველოს ხალხი სუვერენულ უფლებათა მატარებელია და საქართველო სრულუფლებიანი, დამოუკიდებელი, სახელმწიფოა“. ჩვენ, ხვალ ვზეიმობთ უდიდეს თარიღს, რომელიც ეძღვნება საქართველოს სახელმწიფოებრიობის აღდგენას. 200-მდე სხვადასხვა ღონისძიებაა დაგეგმილი, საქართველოს ესტუმრება ძალიან ბევრი უცხოური დელეგაცია. ევროკომისიის პრეზიდენტი, ჟან კლოდ იუნკერი ჩამობრძანდება დღეს საღამოს საქართველოში, 6 ქვეყნის პრეზიდენტი ეწვევა საქართველოს და ასევე, ათობით ქვეყნის მაღალი დონის დელეგაცია, რომლებთან ერთადაც ჩვენ, ამ უდიდეს დღესასწაულს ვიზეიმებთ და ვფიქრობთ, რომ ძალიან ღირსეულად ვხვდებით ამ თარიღს. ჩვენ წინ გველის ძალიან მნიშვნელოვანი ჩასატარებელი სამუშაო და უმთავრესი ჩვენი საქმე გახლავთ, მშვიდობიანად ჩვენი ქვეყნის გამთლიანება. ეს არის, ალბათ, ყველაზე მთავარი მისია ჩვენი ხელისუფლების და დარწმუნებული ვარ, რომ ჩვენ ამ მისიას ნაბიჯ-ნაბიჯ ღირსეულად აღვასრულებთ. 

მთავრობის სხდომაზე საქართველოს პრემიერ-მინისტრმა ამერიკის შეერთებულ შტატებში განხორციელებული ვიზიტის შედეგები შეაჯამა. გიორგი კვირიკაშვილის თქმით, საქართველოს დელეგაციისთვის უდიდესი პატივი იყო მაიკ პენსის სტუმრობა, მის პირად რეზიდენციაში, სადაც ორი ქვეყნისთვის საინტერესო ყველა საკითხზე იმსჯელეს, მათ შორის ნატოში ინტეგრირებასა და საქართველო ამერიკის შეერთებულ შტატებს შორის  სავაჭრო ურთიერთობებზე.
გიორგი კვირიკაშვილი: ჩვენი დელეგაციისთვის იყო უდიდესი პატივი აშშ-ს ვიცეპრეზიდენტის, მაიკ პენსის სტუმრობა, მის პირად რეზიდენციაში, სადაც განხილული იქნა საქართველოსთვის მნიშვნელოვანი, პრაქტიკულად, ყველა საკითხი. იყო ძალიან ხანგრძლივი, დეტალური მოლაპარაკებები და  მინდა დიდი მადლიერებით აღვნიშნო, რომ ვიცეპრეზიდენტის მხრიდან გამოითქვა მზადყოფნა საქართველოს მხარდაჭერის, საქართველოსთვის სასიცოცხლოდ მნიშვნელოვანი ყველა მიმართულებით. ეს გახლავთ, როგორც საქართველოს ნატო-ში ინტეგრირების მიმართულებით კონკრეტული ნაბიჯების გადადგმა, ასევე სავაჭრო-ეკონომიკური ურთიერთობების გაღრმავების კუთხით კონკრეტული ნაბიჯების გადადგმა და რა თქმა უნდა, საქართველოს მხარდაჭერა ტერიტორიული მთლიანობის და სუვერენიტეტის კუთხით და ამ მიმართულებით, საერთაშორისო ძალისხმევის და აშშ-ს მაკონსოლიდირებელი როლის კიდევ უფრო გაძლიერება. ასევე, ძალიან მნიშვნელოვანი შეხვედრები გვქონდა სახელმწიფო მდივანთან, მაიკ პომპეოსთან. უნდა ითქვას, რომ საქართველო იყო ერთ-ერთი 1-ლი ქვეყანა, რომელსაც სახელმწიფო მდივანი შეხვდა მისი დანიშვნის შემდეგ, რაც ასევე არის გამოხატულება განსაკუთრებული მხარდაჭერის, ჩვენი ქვეყნის მიმართ. 

საქართველოს პრემიერ-მინისტრი შეეხო სტრასბურგში  საქართველო რუსეთის წინააღმდეგ საქმის ზეპირ განხილვასაც, გიორგი კვირიკაშვილის თქმით, გამომდინარე იქიდან რომ საქართველო ევროპული ინსტიტუციური დემოკრატიის ქვეყანაა რუსეთის ოკუპაციაზე ჩვენი პასუხი უნდა იყოს სამართლებრივი.

გიორგი კვირიკაშვილი: საქართველო არის ევროპული ინსტიტუციური დემოკრატიის ქვეყანა და სწორედ ამიტომ, 2008 წლის რუსეთის აგრესიულ ქმედებებზე, დანაშაულებებსა და ოკუპაციაზე ჩვენი პასუხი არის სამართლებრივი და პოლიტიკური. რუსეთთან მეორე სახელმწიფოთაშორისი დავის მოსაგებად, საქართველომ წარადგინა უტყუარი მტკიცებულებები, რისთვისაც იუსტიციის სამინისტრომ დიდი სამუშაო გასწია და მინდა, პირადად თეა წულუკიანს გადავუხადო ძალიან დიდი მადლობა, მე აბსოლუტურად საქმის კურსში ვიყავი ყველა ნაბიჯზე, განხორციელებული სამუშაოების შესახებ, დეტალებში ვიყავი ნამდვილად ჩახედული და ეს იყო ტიტანური შრომა, მტკიცებულებების, შეგროვება, მოპოვება, მათი სამართლებრივი ტრანსფორმაცია და წარდგენა სტრასბურგში, რაც უკიდურესად მნიშვნელოვანია ჩვენი ქვეყნის პოზიციების წარმოსაჩენად. ეს საქმე, რომელსაც სტრასბურგის სასამართლოს დიდი პალატა განიხილავს და 17 ქვეყნის მოსამართლეებითაა დაკომპლექტებული, თავად მისთვისაც არის პრეცედენტულია. მწამს, რომ ეს გადაწყვეტილება იქნება ის, რაც 2008 წლის რუსული აგრესიის შედეგად დაზარალებულებს მართლმსაჯულების რწმენას დაუბრუნებს და მომავალში ჩვენი ქვეყნის დეოკუპაციის ძალიან მყარ სამართლებრივ საფუძველს შექმნის.

 მთავრობის მეთაურმა  ისაუბრა თურქეთში ოშკის სარესტავრაციო სამუშაოებზეც.  პრემიერ-მინისტრი ამბობს, რომ გიორგი ამ პროცესში ორ მთავრობას შორის გაფორმებული ხელშეკრულების საფუძველზე, ქართველი  სპეციალისტებიც ჩაერთვებიან. ამავე თემაზე კომენტარი გააკეთა კულტურის მინისტრმაც.
გიორგი კვირიკაშვილი: საქართველოს მთავრობასა და თურქეთის მთავრობას შორის, კულტურის სფეროში თანამშრომლობის პროგრამის ფარგლებში, რომელსაც ხელი მოეწერა შარშან, 2017 წლის 23 მაისს, ოშკის გუმბათის გამაგრებითი სამუშაოების ისტორიული პროცესი იწყება. 20 მაისს, თურქულმა მხარემ მიიღო გადაწყვეტილება, გადაუდებელი პროექტის სახით დაიწყოს ოშკის გუმბათის გამაგრებითი სამუშაოები, შემდეგი ეტაპი მოიცავს ძირითადი სარეაბილიტაციო სამუშაოების დაწყებას, რომელიც ერთობლივად უნდა განხორციელდეს ქართველი და თურქი სპეციალისტების მიერ. 

მიხეილ გიორგაძე: ამ გამაგრებით სამუშაოებშიც ქართველი სპეციალისტები იქნებიან ჩართულები. ჩვენ უკვე მიწოდებული გვაქვს თურქული მხარისთვის კულტურული მემკვიდრეობის დაცვის ეროვნული სააგენტოს ექსპერტების და თანამშრომლების გვარები.  ამ შემთხვევაში, ჩვენ მხოლოდ ვსაუბრობთ იმაზე, რომ  გუმბათი, რომელიც ძალიან მძიმე მდგომარეობაშია, იცის ძალიან კარგად ჩვენი საზოგადოების დიდმა ნაწილმა, რომ გუმბათის ჩამოქცევის საშიშროება ავიცილოთ თავიდან. მითუმეტეს ეს საჭიროება სულ უფრო მწვავდება ზამთრის პერიოდში. 

 მთავრობის სხდომაზე გიორგი კვირიკაშვილმა განხორციელებული  რეფორმებისთვის  მადლობა    გადაუხადა სასჯელაღსრულების მინისტრს. გიორგი კვირიკაშვილმა აღნიშნა, რომ ევროკავშირის სპეციალურმა წარმომადგენელმა ექსპორტზე გასატან რეფორმებს შორის ერთ-ერთი პენიტენციურ სისტემაში გატარებული რეფორმა დაასახელა. 

გიორგი კვირიკაშვილი: სულ ცოტა ხნის წინ საქართველოში შედგა სპეციალური წარმომადგენლის ვიზიტი, რომელიც გახლდათ კიდევ ერთი დასტური ადამიანის უფლებათა საკითხებში საქართველოს მიერ მიღწეული პროგრესის, ეს გახლავთ ადამიანის უფლებათა საკითხებში ევროკავშირის სპეციალური წარმომადგენლის, სტავრუს ლამბრინიდის ინიციატივა. მან წარმოადგინა ვიზიტის დროს, ეს არის ადამიანის უფლებათა დაცვის პოზიტიური მაგალითები, ამ ინიციატივის სახელი და საქართველო სხვა წარმატებულ 15 ქვეყანასთან ერთად მიიღო წინადადება, მთელს მსოფლიოში სხვა სახელმწიფოებს გაუზიაროს გამოცდილება. საქართველო იქნა შერჩეული როგორც ქვეყანა, რომელმაც კონკრეტულ მნიშვნელოვან შედეგებს მიაღწია ადამიანის უფლებათა მნიშვნელობის განმტკიცების პროცესში და ამ მიმართულებით განაგრძობს ძალისხმევას. 

აღსანიშნავია, რომ საქართველო იქნება რეგიონში ერთადერთი სახელმწიფო, რომელიც ევროკავშირის ამ ინიციატივაში მიიღებს მონაწილეობას. ევროკავშირის სპეციალურმა წარმომადგენელმა რეკომენდაციის სახით თავად გამოყო ის სფეროები, რომელთა გატანაც, მისი მოსაზრებით, შესაძლებელია ექსპორტზე. მათ შორის, ერთ-ერთი გახლავთ პენიტენციურ დაწესებულებებში გატარებული რეფორმები და წამებისა და სხვა არასათანადო მოპყრობის აღმოფხვრა. ასე რომ, მინდა მადლობა გადავუხადო კახა კახიშვილს ამ შესრულებული სამუშაოსთვის. მის მიერ ჩატარებული რეფორმების აღიარებისთვის ამ ინიციატივაში საქართველოს მოწვევა არის ძალიან მნიშვნელოვანი მოვლენა საქართველოს ევროპული ინტეგრაციის გზაზე და ეს მნიშვნელოვნად შეუწყობს ხელს ქვეყნის პოზიტიურად წარმოჩენას, ჩვენი პოზიციების განმტკიცებას საერთაშორისო ასპარეზზე და მოხარული ვარ, რომ გვექნება ჩვენ შესაძლებლობა სხვა ქვეყნებს გავუზიაროთ ჩვენ მიერ ჩატარებული რეფორმების პოზიტიური მაგალითები. 

საქართველოს დამოუკიდებლობის დღის აღსანიშნავად თბილისში მაღალი რანგის სტუმრები ჩამოვიდნენ 

საქართველოს დამოუკიდებლობის დღის აღსანიშნავად თბილისში მაღალი რანგის სტუმრები ჩამოვიდნენ.26  მაისს პირველი რესპუბლიკის 100 წლისთავისადმი მიძღვნილ საზეიმო ღონისძიებებს 7 ქვეყნის (პოლონეთის, სლოვაკეთის,  ლატვიის, ლიეტუვას, ფინეთის, სომხეთისა  და ევროკომისიის ) პრეზიდენტი   დაესწრება. ერთერთი პირველი თბილისში ლიეტუვას პრეზიდენტი, დალია გრიბაუსკაიტე ჩამოვიდა, რომელმაც  პირისპირ შეხვედრები გამართა    პრემიერ-მინისტრ გიორგი კვირიკაშვილთან და პრეზიდენტ  გიორგი მარგველაშვილთან .
დალია გრიბაუსკაიტე: ჩვენ ვართ თქვენი ქვეყნის ერთგვარი ადვოკატები ნატოსა და ევროკავშირში. ძალიან მოხარულები ვართ, რომ თქვენთან ერთად ვართ ამ მშვენიერ დღეს, თქვენი ქვეყნის დამოუკიდებლობის 100 წლის იუბილეზე, ჩვენი ქვეყნის მსგავსად. ზოგადად მთელი ქვეყნის, ბალტიისპირეთის ქვეყნებმა, პოლონეთმა, ფინეთმა და თქვენ  შესძელით დამოუკიდებლობის ხელახლა მოპოვება, სახელმწიფოებრიობის დაბრუნება და დღეს საქართველო არის თანამედროვე, ძალიან სწრაფად განვითარებადი სახელმწიფო. ჩვენ, ძალიან მოხარულნი ვართ, რომ ვართ თქვენთან და  თქვენთვის ნატოსა და ევროკავშირთან ინტეგრაციის გზაზე.

გიორგი კვირიკაშვილი: დიდი მადლობა ქ-ნო პრეზიდენტო, ჩვენთვის დიდი პატივია გიმასპინძლოთ ამ ძალიან მნიშვნელოვან ღონისძიებაზე. მინდა ასევე მოგილოცოთ თქვენი  ქვეყნის 100 წლის იუბილე. ჩვენთვის ძალიან მნიშვნელოვანია თარიღია, რადგან 100 წლის წინ, ქართული დემოკრატიის მამებმა გამოაცხადეს პირველი დემოკრატიული  რესპუბლიკა. ჩვენ მადლობელი ვართ იმ მხარდაჭერისთვის, რასაც თქვენი ქვეყანა გვიწევს მსოფლიოს სხვადასხვა პლატფორმის ფარგლებში. ძალიან მადლიერნი ვართ თქვენს მიერ საქართველოს ევროპული და ევროატლანტიკური ინტეგრაციის მხარდაჭერისთვის.  საქართველო აკეთებს ყველაფერს, რაც შეუძლია, რათა გაუტოლდეს იმ უმაღლეს სტანდარტს, რომელსაც ჩვენი პარტნიორი ქვეყნები აწესებენ. ძალიან მნიშვნელოვანია, რომ დემოკრატია საქართველოში ყოველწლიურად უფრო ვითარდება და რა თქმა უნდა, ჩვენი მეგობრები ამ წარმატების თანაზიარნი არიან. დიდი მადლობა საქართველოში ჩამობრძანებისთვის ამ ძალიან მნიშვნელოვან დღეს.   

საქართველოს და ლიეტუვის რესპუბლიკის პრეზიდენტებმა ნატო-ს სამიტისთვის სამზადისი და საკოორდინაციო საკითხები განიხილეს. დალია გრიბაუსკაიტე ნატოს სამიტზე ბრიუსელში საქართველოს ინტერესების მთავარი ლობისტი იქნება.
დალია გრიბაუსკაიტე: ჩვენთვის მნიშვნელოვანია თქვენს გვერდით ყოფნა ამ დღესასწაულზე. ჩვენ რა თქმა უნდა გავაგრძელებთ ჩვენს მხარდაჭერას, როგორც ევროპის კავშირის ფარგლებში, ისე ყველგან, აღმოსავლეთ პარტნიორობის პროგრამის ფარგლებში, რადგან საქართველო ნამდვილად არის მოწინავე ქვეყანა ამ ფორმატში და აქვს წარმატებები. თქვენი ქვეყანა იღებს მონაწილეობას ნატო-ს ოპერაციებში. საქართველოს ყოველივე ამით უადვილდება ნატოსკენ სავალი გზა. ნატო-სა და საქართველოს ურთიერთობები საკმაოდ დაახლოვდა ერთმანეთთან, ყველაზე ახლოს, რაც კი მე ოდესმე მინახავს ადრე იმ ქვეყნებს შორის, რომლებსაც სურთ შეუერთდნენ ნატო-ს ბლოკს. არის უამრავი ცხელი წერტილი, სადაც ნატო არის თავისი წარმომადგენლობით. საქართველო სულ უფრო და უფრო აღრმავებს ახლო თანამშრომლობას ნატო-სთან. ეს არის კიდევ ერთი შანსი. ნებისმიერი ასეთი ნაბიჯი უნდა დაჩქარდეს. ოფიციალური ეტაპი უნდა გადაილახოს წევრობისთვის. ამის შემდეგ კი, დაახლოება და ეფექტური თანამშრომლობა გაძლიერდება.

გიორგი მარგველაშვილი: მე მინდა ხაზი გავუსვა აგრეთვე, თქვენს მიერ, საქართველოს ინტერესების სერიოზულ წამოწევას, რომელიც არაერთხელ პირადად თქვენ განგიხორციელებიათ, როგორც ევროკავშირის, ასევე ნატოს კონტექსტში. მე მაქვს იმის რწმენა, რომ მომავალ სამიტზე საქართველოს პროგრესი ნატო-სთან მიმართებით იქნება ადეკვატურად დაფასებული და დარწმუნებული ვარ, რომ ლიეტუვას პოზიცია ამ თვალსაზრისით, როგორც ტრადიციულად, ჩვენი მხარდამჭერი იქნება.

 პრეზიდენტებს შორის ერთ-ერთი მთავარი სასაუბრო თემა იყო,  ჰიბრიდული ომი, რომელსაც  რუსეთი საქართველოს წინააღმდეგ ახორციელებს. 

დალია გრიბაუსკაიტე: უნდა დავგმოთ ყველანაირი აგრესია და ოკუპაცია მითუმეტეს. ჩვენ მთლიანად მხარს ვუჭერთ თქვენს ტერიტორიულ მთლიანობას. არსებობს დიპლომატიური იზოლაცია, სანქციები, ეს არის ის, რაც ჩვენ ხელთ გვაქვს დღეს. ჰიბრიდული ომი არის ის, რასაც ჩვენ ყველა რეგიონში ვაწყდებით - კიბერშეტევა, იდეოლოგიური პროპაგანდა და ა.შ. ჩვენ გაგვაჩნია იგივე გამოწვევები. შარშან 55 000 კიბერ-შეტევა გადაიტანა ჩემმა ქვეყანამ. ყველა ქვეყანამ და ნატო-მ უნდა გააერთიანოს ძალისხმევა ამგვარი შეტევებისგან.

გიორგი მარგველაშვილი: მხოლოდ 2014 წლიდან დაერქვა ჰიბრიდული ომი და დაერქვა ასეთი პატარა მწვანე კაცუნები იმ ადამიანებს, ვინც აფხაზეთის და ცხინვალის რეგიონის ტერიტორიაზე 90-იანი წლების დასაწყისიდან ცდილობდნენ, რომ გაეტეხათ ჩვენი ქვეყნის სუვერენიტეტი. ჩვენ რუსეთთან ჰიბრიდული ომის დიდი გამოცდილება გვაქვს. შემადგენელი ამ ჰიბრიდული ომის, განსაკუთრებით 2008 წელს იყო კიბერ-შემადგენელი.  ბუნებრივია, ჩვენც შეგვიძლია პრინციპში, სიამაყით ვთქვათ, რომ ასეთ ძლიერ მეზობელს ჩვენ გავუძელით და გავუძლებთ მომავალში, ისევე, როგორც ყოველთვის ეს გაგვიკეთებია.

ლიეტუვა ლიტვის ავთენტური დასახელებაა და მას 24 მაისიდან საქართველოშიც ასე მოიხსენიებენ, სახელმწიფო ენის დეპარტამენტის გადაწყვეტილების საფუძველზე. 3 მაისიდან კი საქართველოს, „გრუზიას“ ნაცვლად, უკვე „საქართველოს“ უწოდებენ ლიეტუვაშიც.
საქართველოს პრემიერ-მინისტრმა უმასპინძლა სომხეთის პრეზიდენტსაც.  საუბარი ორი ქვეყნის ურთიერთობის პერსპექტივებსა და რეგიონის სტაბილურობას შეეხო. როგორც  ლიდერებმა აღნიშნეს, აუცილებელია საერთაშორისო საზოგადოების კონსოლიდაცია რეგიონის სტაბილურობისთვის.

დავით დონდუა: ჩვენ დავამტკიცეთ, რომ ერთად, თანამშრომლობით ბევრის მიღწევა შეგვიძლია და სომხეთის ახლადარჩეული პრეზიდენტის პირველი ვიზიტი საქართველოში დარწმუნებული ვარ, კიდევ ერთი წინგადადგმული ნაბიჯი იქნება ჩვენს ქვეყნებს და ჩვენს ხალხებს შორის ურთიერთობის კიდევ უფრო გაღრმავებისთვის. 

  აღმოსავლეთ პარტნიორობის საკითხები და ევროკავშირში გაწევრიანების გეგმა მთავარი სასაუბრო საკითხი იყო ჟან-კლოდ იუნკერთან შეხვედრისას. ევროკომისიის პრეზიდენტმა  პრეზიდენტ გიორგი მარგველაშვილს კიდევ ერთხელ დაუდასტურა, რომ ოფიციალური ბრიუსელისთვის თბილისი სანდო პარტნიორია. 

ჟან-კლოდ იუნკერი: ეს არის დიადი დღე თქვენი ქვეყნისა და ხალხისათვის. მიხარია, რომ დღეს აქ ვარ. 

გიორგი მარგველაშვილი: მეგობრები მხოლოდ გაჭირვებაში არ იცნობა. მეგობრობა გამოიხატება მაშინაც და უფრო მეტად მაშინ, როდესაც მეგობრის დღესასწაულს იზიარებ. 

თენგიზ ფხალაძე: უმთავრესი თემა, რაზედაც ხაზგასმით ისაუბრებს საქართველოს პრეზიდენტი, ეს არის იმ შეთანხმების იმპლემენტაცია უმაღლეს დონეზე დიალოგის შესახებ, რომელზედაც მიღწეულ იქნა შეთანხმება ამა წლის მარტში, საქართველოს პრეზიდენტის ვიზიტის დროს ბრიუსელში, რომელიც ითვალისწინებს ახალ საფეხურზე გადასვლას ჩვენი ურთიერთობის, რამაც ხელი უნდა შეუწყოს საქართველოს, ევროკავშირში პრაქტიკული ინტეგრაციისათვის.  

26 მაისის ღონისძიებები

საქართველო პირველი დემოკრატიული რესპუბლიკის დაარსების 100 წლის იუბილეს აღნიშნავს. საქართველოს დამოუკიდებლობის დღესთან დაკავშირებულ ღონისძიებებში მონაწილეობას მიიღებენ სხვადასხვა სახელმწიფოების მეთაურები და მაღალი რანგის სტუმრები – პოლონეთის, ლიეტუვას, ლატვიის, სლოვაკეთის, ფინეთის და სომხეთის პრეზიდენტები. ასევე, ესტონეთის, მოლდოვას, უკრაინის პარლამენტის თავმჯდომარეები, საფრანგეთის ევროპისა და საგარეო საქმეთა მინისტრი, ბელარუსისა და რუმინეთის ვიცე-პრემიერები, ჩეხეთის სენატის ვიცე-პრეზიდენტი და სხვები, ასევე ევროკომისიის პრეზიდენტი ჟან-კლოდ იუნკერი.

საზეიმო ღონისძიებებში მონაწილეობას მიიღებენ საქართველოს ისტორიული დიასპორის წარმომადგენლებიც, მათ შორის: ნოე ჟორდანიას, აკაკი ჩხენკელის, ნოე რამიშვილის, ნოე ხომერიკის, გენერალ გიორგი კვინიტაძის, მამია ბერიშვილის შთამომავლები. ასევე, ქართული სათვისტომოს წარმომადგენლები. მათი ინიციატივით საქართველოს ეროვნულ მუზეუმს საჩუქრად ქაქუცა ჩოლოყაშვილის ჩოხა გადაეცემა.
 26 მაისს, რუსთაველის თეატრის ფოიეში, საზოგადოებას პირველად წარედგინება გენერალ გიორგი კვინიტაძის აღდგენილი შესამოსელი, მისი ხელნაწერები და ხმოვანი ჩანაწერები. მთელი დღის განმავლობაში როგორც დედაქალაქში, ისე რეგიონებში გასართობი, კულტურულ-შემეცნებითი და სხვადასხვა სახის აქტივობებია დაგეგმილი. მოეწყობა გამოფენა-გაყიდვები, საბავშვო სივრცეები. რეგიონებში სამხედრო ტექნიკა გამოიფინება.

რუსთაველის გამზირზე განთავსდება სოლიდარობის ფონდის კუთხე, სადაც გაყიდული პროდუქციიდან მიღებული თანხა ქველმოქმედებას მოხმარდება.

წელს, ერთდროულად გაიმართება წვევამდელების ფიცის დადების საზეიმო ცერემონია 6 ადგილზე – თბილისში, შინდისში, ვარძიაში, კოჯორში-ქოროღლის ციხესთან, ბათუმსა და გელათში. ფიცის დადების ცერემონიალზე, ერთი საჯარისო ნაწილი, მკვლევარების დახმარებით აღდგენილი, საქართველოს პირველი დემოკრატიული რესპუბლიკის რიგითი ჯარისკაცების ფორმებით იქნება წარმოდგენილი. ჯარისკაცები, ასევე აღჭურვილნი იქნებიან იმ დროისთვის შესაფერისი იარაღით.  ცერემონიალს ლიეტუვიდან მოწვეული ორკესტრი გააფორმებს.

საქართველოს ჰიმნს საოპერო მომღერალი ნინო მაჩაიძე ოპერის გუნდთან ერთად შეასრულებს. ახალი ინტერპრეტაციით გაცოცხლდება ასევე პირველი რესპუბლიკის ჰიმნი „დიდება“.

ცერემონიალს გამყოფ ხაზებთან მდებარე სოფლებში მცხოვრები ბავშვები დაესწრებიან.

2018 წლის 26 მაისს, განსაკუთრებულად საზეიმოდ აღინიშნება 17:10 საათი, ზუსტად ის დრო, როდესაც 1918 წელს, ნოე ჟორდანიამ საქართველოს დამოუკიდებლობა გამოაცხადა. თბილისში, მოსწავლე-ახალგაზრდობის სასახლეში 100 წლის წინანდელი მოვლენის თეატრალიზებული ინსცენირება მოეწყობა. დამოუკიდებლობის აქტის გამოცხადების ღონისძიებას მაღალი რანგის სტუმრები და ისტორიული დიასპორის წარმომადგენლები დაესწრებიან.

თორნიკე თვარაძე: სამხედრო კადეტთა ლიცეუმი წარმოდგენილი იქნება 1-ლი რესპუბლიკის დროინდელი სამხედრო ფორმით. ასევე ღონისძიებას მუსიკალურად გააფორმებს საქართველოს და ლიტვის სამხედრო ორკესტრები, 6 სამხედრო მოსამსახურე და 6 კოლოფი საზეიმოდ დადებს სამხედრო ფიცს და თავისუფლების მოედანთან პარალელურად ფიცის დადების ცერემონიალი მოხდება საქართველოს სხვადასხვა რეგიონებში, ეს არის ბათუმი, შინდისი, ვარძია და კოჯრის ციხე, ე.წ. ქოროღლის ციხე და ასევე გელათში. 

თინათინ ბერძენიშვილი: ხვალ ძალიან მნიშვნელოვანი დღეა ჩვენთვის, ჩვენი მოსახლეობისთვის, 1-ლი არხი უკვე ტრადიციულად უერთდება ამ დიდ ღონისძიებას, თუმცა წელს 100 წლის იუბილეს ვზეიმობთ, ამიტომ განსაკუთრებული ეთერი გვექნება. ვინც ვერ მოვა რუსთაველზე, სატელევიზიო პროგრამირება იქნება აბსოლუტურად განსხვავებული, შემეცნებითი და მათ შორის, გასართობი და განწყობის შესაბამისი, ხოლო 1-ელ საათზე ვინც შემოგვიერთდება უკვე რუსთაველზე ჩვენს თამაშებს ითამაშებს. „მარტივი ლოგიკა“, „ხარ თუ არა მე-6 კლასელზე ჭკვიანი“, ასევე „რანინას“ ბავშვების არაჩვეულებრივ კონცერტს იხილავს, ასე რომ, ველოდებით ყველას ხვალ 13:00 საათზე რუსთაველის გამზირზე 1-ლი არხის პავილიონში. 

დავით ევგენიძე: წილად მხვდა საუკუნის დასაწყისის, პირველი ჩვენი თავისუფლების 18 წლიდან 30-იანი წლების ჩათვლით და იმდენად ხანმოკლე იყო ეს თავისუფლება, რომ  ჩვენთვის ციცინათელის ნათებას ჰგავს და სწორედ ამიტომ იმ ეპოქის დროინდელი სიმღერების ციტატას ვიყენებ, ციცინათელას, სულიკოს. 

ნინო მაჩაიძე: უბედნიერესი ვარ, რომ წილად მხვდა პატივი აქ, ჩვენს ულამაზეს მოედანზე შევასრულო ჩვენი ქვეყნის ულამაზესი ჰიმნი საქართველოს დამოუკიდებლობის 100 წლისთავისადმი მიძღვნილ იუბილეზე. ძალიან ბედნიერი ვარ. ეს ჩემთვის ემოციური მომენტია. დიდი პატივია და ყველას გილოცავთ მთელი გულით, მთელს საქართველოს და გელით.

მანანა ბერიკაშვილი: ერთი ერთში გაცოცხლდება ის სხდომათა დარბაზი, ის პიროვნებები, რომლებმაც მაშინ განსაზღვრეს საქართველოს ბედი. ჩვენი თანამოქალაქეები შეხვდებიან კულტურისა და სპორტის მათთვის საყვარელ, გამოჩენილ, წარმატებულ მოღვაწეებს და სცენა, რომელიც განთავსებულია თეატრისა და კინოს უნივერსიტეტის წინ, დაიტვირთება ძალიან საინტერესო მუსიკალური პროგრამით. 
სოფიო ხუნწარია: პარლამენტის წინ მოეწყობა პანო, რომელსაც აკეთებს "გარდენია შევარდნაძე" ძალიან ბევრი ყვავილებით და ეს იქნება საკმაოდ საინტერესო სანახავი და პარლამენტის შენობასთან გაიმართება ექსპოზიცია - პოსტერი 100. ასმა არტისტმა მიიღო მონაწილეობა ამ პროექტში. იქნებიან ანიმატორები, გვექნება რამდენიმე მსვლელობა თეატრალიზირებული, საკარნავალო და ვფიქრობ, რომ ყველა უნდა მოვიდეს. 

ნინო საჯაია: დეტალები გვაქვს ამოღებული, შევისწავლეთ ქართული ორნამენტი და შევეცადეთ, რომ ეს ჩვენი ძველი ქართული ორნამენტი სინთეზი მოგვეხდინა ახალ თანამედროვე ორნამენტთან.

ია მაქაცარია: რუსთაველის გამზირზე სოლიდარობის კუთხე დაგხვდებათ. ეს ნიშნავს, რომ შეგიძლიათ, ქველმოქმედებაში მიიღოთ მონაწილეობა და შეიძინოთ 26 მაისის სიმბოლიკით გაფორმებული ასეთი ჩანთები და მაისურები, რომელში გადახდილი თანხაც სრულად მოხმარდება ონკოლოგიით დაავადებულ ბავშვებს. 

დაგეგმილ ღონისძიებებსა და დამოუკიდებლობის დღის მნიშვნელობაზე საპარლამენტო უმრავლესობის დეპუტატებმაც ისაუბრეს.

ირაკლი სესიაშვილი: მართლაც დიდი ზეიმია. ჩვენ ვზეიმობთ ჩვენი ქვეყნის დამოუკიდებლობის გამოცხადების 100 წლის იუბილეს, ეს არის საოცარი დღე ჩვენი ქვეყნისთვის. ამ დღეს ჩვენ ერთდროულად შევიგრძნობთ იმ თავისუფლებას, რომლითაც დღეს ვსარგებლობთ. საზეიმო სეირნობა იქნება, იქნება რა თქმა უნდა, სამხედრო კომპონენტი იმ საზეიმო ფორმით, როგორიც ჩვენ ბოლო წლებში დავამკვიდრეთ. ძალიან ბევრი მნიშვნელოვანი სტუმარი გვეყოლება. რამდენიმე ქვეყნის პრეზიდენტი, პარლამენტის თავმჯდომარეები, პრემიერები, ვიცე პრემიერები, ამიტომ, ჩვენ სტუმართმოყვარე ქვეყანა ვართ და მით უმეტეს, როცა ასეთი დიდი ზეიმი გვაქვს და რა თქმა უნდა, ეს ძალიან გვიხარია.

სოფიო ქაცარავა: ეს არის ძალიან მნიშვნელოვანი თარიღი ჩვენთვის, რა თქმა უნდა. ხედავთ, რომ არაერთი დელეგაცია ეწვია საქართველოს, რომ ჩვენთან ერთად აღნიშნონ ჩვენთვის ეს მნიშვნელოვანი თარიღი, რაც არის სიმბოლო ჩვენი თავისუფლების, დემოკრატიისა და დამოუკიდებლობის და არაერთი საინტერესო ღონისძიება იგეგმება ხვალ, სადაც ჩვენი სტუმრებიც აუცილებლად მიიღებენ მონაწილეობას.

მასშტაბური საიუბილეო ღონისძიებები რეგიონებში კონცერტებით დასრულდება. თბილისში კი ზაქარია ფალიაშვილის სახელობის ოპერისა და ბალეტის სახელმწიფო თეატრში მაღალი რანგის სტუმრებისათვის და ისტორიული დიასპორის წარმომადგენლებისთვის საზეიმო კონცერტი გაიმართება.

თბილისში, ისტორიულ შენობებზე, საქართველოს დემოკრატიული რესპუბლიკის იუბილესთან დაკავშირებით, კერამიკული აბრები განთავსდა
საქართველოს დემოკრატიული რესპუბლიკის 100 წლის იუბილის აღსანიშნავად, თბილისში მდებარე ისტორიულ შენობებზე ხელნაკეთი კერამიკული აბრები განთავსდა. ხელნაკეთი აბრები დედაქალაქის მერმა დაათვალიერა. საინფორმაციო აბრები ძველ თბილისში იმ სახლებზე განთავსდა, რომლებიც საკუთარი ისტორიით საქართველოს პირველ რესპუბლიკასთანაა დაკავშირებული. ეს ის ისტორიული შენობებია, სადაც 1918-1921 წლებში, საქართველოს პირველი რესპუბლიკის მნიშვნელოვანი სახელმწიფო დაწესებულებები იყო განთავსებული ან მათში იმ პერიოდის თვალსაჩინო სახელმწიფო, საზოგადო თუ კულტურის მოღვაწეები ცხოვრობდნენ, ან მოღვაწეობდნენ. ქართული თიხისგან დამზადებულ ხელნაკეთ კერამიკულ აბრებზე დატანილი ინფორმაცია კონკრეტული შენობის ისტორიის ყველაზე მნიშვნელოვან მომენტებს ასახავს და ის ხანგრძლივი სამეცნიერო, საარქივო თუ სხვა კვლევების შედეგად, შესაბამისი დარგის სპეციალისტებთან კონსულტაციის გზით არის შექმნილი.

პარლამენტის ეროვნულ ბიბლიოთეკაში ახალი დამოუკიდებლობის დარბაზი იხსნება

დამოუკიდებლობის აღდგენიდან 100 წლის იუბილესთან დაკავშირებით, პარლამენტის ეროვნულ ბიბლიოთეკაში ახალი დამოუკიდებლობის დარბაზი იხსნება. სივრცე სრულად აღადგენს 1918-1921 წლებში განვითარებულ მოვლენებს. აქ დაცული იქნება უნიკალური მასალა საქართველოს უახლესი ისტორიიდან.

გიორგი კეკელიძე: ჩვენი დამოუკიდებლობის დარბაზი,  მოიცავს რეალურად მთელ პერიოდს 1918 წლიდან 2018 წლამდე და არამხოლოდ მას, იმ უბრალო მიზეზის გამო, რომ ჩვენ ვიწყებთ დამოუკიდებლობის მომზადების დიდი ეპოქიდან, ანუ XIX საუკუნიდან, ეს არის სოლომონ დოდაშვილი, ეს არის "თერგდალეულები", შემდეგ მოჰყვება ძალიან საინტერესო და უნიკალური ნივთები სწორედ 1918-1921 წლების ამბებზე, მათ შორის ფარდების დარბაზი, რომელიც ცოტა მარჯვნივ არის ჩვენგან და აი ამის შემდეგ უკვე იწყება ეს გვირაბი, დამოუკიდებლობის დაკარგვის შემდეგ წარმოშობილი გვირაბი, რომელსაც საბჭოთა კავშირი ჰქვია. თუმცა, ჩვენ გადავწყვიტეთ, რომ აი ამ გვირაბში რეალურად არ ყოფილიყო მხოლოდ ნეგატიური ამბები. მეტიც, თვითონ გვირაბი ცხადია ქმნის ნეგატიურ განცდას, მაგრამ ეს ფოტოები, რომელიც აქ არის წარმოდგენილი, ძირითადად ეს არის სპორტსმენები, მსახიობები, არტისტები სხვადასხვა სფეროში, რეალურად მიუთითებს იმას, რომ აი ამ პერიოდშიც კი, ჩვენ გვქონდა გამოვლინებები დამოუკიდებლობისა და თავისუფლების სურვილის და აი ამის შემდეგ უკვე, ჩვენ ვიწყებთ იმ ეპოქით, როდესაც საბჭოთა კავშირი დასრულდა, ეს არის ორი 9 აპრილი - ერთი ტრაგიკული, მეორე დამოუკიდებლობის გამოცხადება და ვასრულებთ თანამედროვე საქართველოთი.

გამოფენა ეროვნულ არქივში

საქართველოს დამოუკიდებლობის 100 წლის იუბილესადმი მიძღვნილი გამოფენა გუშინ იუსტიციის მინისტრმა გახსნა. 1-ლი რესპუბლიკის უნიკალური  დოკუმენტების დედნები და დღემდე უცნობი მასალა, ეროვნული არქივის საგამოფენო დარბაზში გამოიფინა.
დამთვალიერებელს 14 ივნისამდე შეეძლება დემოკრატიული რესპუბლიკის დამოუკიდებლობის აქტის, ეროვნული საბჭოსა და სხვა იმდროინდელი სახელმწიფო  უწყების დოკუმენტების დედნების ნახვა. 

არქივსი ასევე გამოიფინა დემოკრატიული რესპუბლიკის გერბი და 1918-1921 წლების ისტორიის ამსახველი უნიკალური ფოტომასალა.  ფოტოების და წერილობითი მასალის საქართველოში ჩამოტანა ლევან რამიშვილის და საქართველოს იუსტიციის სამინისტროს თანამშრომლობით მოხერხდა.
გაეროში შოთა რუსთაველის მარკის პრეზენტაცია გაიმართა

საქართველოს პირველი დემოკრატიული რესპუბლიკის 100 წლისთავთან დაკავშირებით, საზეიმო ღონისძიება გაიმართა გაეროში, სადაც მოეწყო შოთა რუსთაველის მარკის პრეზენტაცია.   საქართველოს პირველ რესპუბლიკაზე  ნაჩვენები იქნბა მოკლემეტრაჟიანი ფილმი. ღონისძიებაზე მისასალმებელი სიტყვით გამოვიდნენ გაეროში საქართველოს მუდმივი წარმომადგენელი, საგარეო საქმეთა მინისტრის მოადგილე, გაეროს გენერალური ასამბლეის 72-ე სესიის პრეზიდენტი და გენერალური მდივნის თანაშემწე.

კახა იმნაძე: საუკუნეების წინ შოთა რუსთაველის მიერ დაწერილი სიტყვები, დღესაც არ კარგავს აქტუალობას. ის ქართულ სულს საუკეთესოდ წარმოაჩენს. ჩვენს ქვეყანას ძალიან ბევრი გამოწვევა აქვს, მათ შორის, ტერიტორიული მთლიანობის თვალსაზრისით.  ამის მიუხედავად, საქართველო განაგრძობს მშვიდობისა და უსაფრთხოების საკითხებში კონტრიბუციას, განაგრძობს სამშვიდობო ოპერაციებში მონაწილეობას. ჩვენ გავაგრძელებთ რეფორმების გატარებას კანონის უზენაესობისა და ადამიანის უფლებების დაცვის მხრივ. როგორც შოთა რუსთაველის სიბრძნეშია, ჩვენ გვჯერა, რომ სიკეთე ყოველთვის ძლევს ბოროტებას. 

ხათუნა თოთლაძე: "ვეფხისტყაოსანს" მსოფლიოს ლიტერატურაში უმნიშვნელოვანესი ადგილი უჭირავს. როგორც უკვე აღვნიშნე, ჩვენ ვზეიმობთ დამოუკიდებლობის 100 წლისთავს. 100 წლის წინ ჩვენმა წინაპრებმა საქართველოს პირველ დემოკრატიულ რესპუბლიკაში წარმოადგინეს უმაღლესი სტანდარტები, რომელიც დაფუძნებული იყო მშვიდობასა და უსაფრთხოების დაცვის იდეაზე, ადამიანთა უფლებების უზრუნველყოფასა და ფუნდამენტურ თავისუფლებებზე. 

მიროსლავ ლაიჩაკი: მინდა, მივულოცო საქართველოს პირველი დემოკრატიული რესპუბლიკის 100 წლის იუბილე. გაერთიანებული ერების ორგანიზაციის ადმინისტრაცია მოხარულია, რომ მუშაობდეს საქართველოს წარმომადგენლებთან შოთა რუსთაველის მარკის დიზაინზე. მარკა პოეტის 850 წლის იუბილესთან დაკავშირებით გამოიცემა. "ვეფხისტყაოსანმა" უმნიშვნელოვანესი წვლილი შეიტანა ქართულ ლიტერატურაში.

კრისტიან სონდერსი: დამოუკიდებლობის მოპოვებისთანავე, ქვეყანამ მიზნად დაისახა გაეროს წევრობა და მოიპოვა კიდეც 1992 წელს. საქართველომ ამ ორგანიზაციაში მნიშვნელოვანი წვლილი შეიტანა. უმნიშვნელოვანესია მისი ჩართულობა საერთაშორისო უსაფრთხოების საკითხებშიც. შთამბეჭდავია, საქართველოს სწრაფვა ევროატლანტიკურ სტრუქტურებში. რაც შეეხება შოთა რუსთაველს და მის პოემას, "ვეფხისტყაოსნის" ძალიან ბევრი ფრაზა დღევანდელი დღის რელევანტურია.

 დაზიანება ენგურჰესზე 

 ენგურჰესი გაჩერებულია.   „მოამბის“ თანახმად ჰესი ავარიულად  24 მაისს 20:11 -ზე გაითიშა. ენერგომომარაგება შეფერხდა დედაქალაქის ნაწილსა და რეგიონებში. მოსახლეობისთვის ელ. ენერგიის მიწოდებას სარეზერვო თბოსადგურების ამოქმედების და მეზობელი ქვეყნებიდან იმპორტის მეშვეობით გახდა შესაძლებელი.  ელექტროენერგია საქართველოს ჯერ თურქეთმა და სომხეთმა, მოგვიანებით აზერბაიჯანმა და რუსეთმაც მიაწოდეს. იმპორტირებული ენერგიის მოცულობამ ავარიის შემდეგ  სამ მლნ კილოვატ საათს გადააჭარბა. 

საზოგადოებრივი მაუწყებლის ცნობით, ენგურჰესის გათიშვამ   ელექტროენერგიის გარეშე დატოვა აფხაზეთის დიდი ნაწილიც.   ოკუპირებულ რეგიონს ელ. ენერგია რუსეთიდან სალხინოს გადამცემი ხაზის მეშვეობით და ვარდნილჰესიდან მიეწოდება. 

წინასწარი ვარაუდით, სადგურის სრული დატვირთვით ამოქმედება მოკლე ვადებში იქნება შესაძლებელი. საუბარია რამდენიმე დღეზე. 
სადგურის ტექნიკური დირექტორის თქმით, სამანქანე დარბაზის ქვედა სართული 20 სანტიმეტრის სიმაღლეზე წყლით არის დაფარული. სავარაუდოდ, დაზიანებულია სატურბინე წყალსატარის მილი, რის გამოც ჰესის ძირითადი აგრეგატები მთლიანად გაჩერდა.

დიმიტრი ქუმსიშვილი: წყალი არის შემოვარდნილი გარკვეულ სექტორებში გენერაციის. შესაბამისად, მთელი ღამის განმავლოაბში მიმდინარეობდა  წყლის ამოტუმბვა და ამის შემდეგ ჩვენ შევძლებთ უკვე პასუხი, რამხელაა ზარალი და  რა პერიოდი  დაგვჭირდება მთლიანად სისტემის აღდგენაზე. გუშინ გამოვიყენეთ სარეზერვო სისტემები. ასევე, იმპორტი შემოვიტანეთ ქვეყანაში იმისათვის, რომ  ქვეყნის სტაბილური ელექტრო მომარაგება მოგვეხდინა. 

გია არაბიძე: გლობალურად რომ შევაფასოთ, ეს არის წყლის გაპარვის გამო, სამანქანო დარბაზში შექმნილი პრობლემა. მოხდება რევიზია, დათვალიერება, რა ხდება სიტუაცია როგორ არის და ნელ-ნელა მოხდება სადგურის ჩართვა...ენგურჰესის გაჩერება ზაფხულში, მით უმეტეს, როცა ძალიან დიდია ჩვენი წილი , ეს არის ძალიან მძიმე ენერგოსისტემისთვის. ე. ი. ფაქტიურად, გენერაციის ნახევარზე მეტი გამოირთო. 

..ენგურჰესზე რა პრობლემაც არის ლოკალურად იმას ვაგვარებთ და ა.შ. და უკვე დადგა დრო, რომ ენგური გავაჩეროთ და სრული პროფილაქტიკა გავაკეთოთ. ბედად ჩვენი, რომ ჩვენს რეგიონში ზედმეტ ნაკლებად ცოტა იაფობაა ელ. ენერგიის.  გავა ცოტა ხანი და ვერ ვშოვით, თუ ვიშოვით საკმაოდ ძვირი იქნება ეს ენერგია. 
რომეო მიქაუტაძე: საქართველოს სახელმწიფომ ელ. სისტემამა ჩაატარა ყველა ის მანიპულაცია, რომლითაც ოპერატიულად, უმოკლეს ვადაში იქნა ჩვენი ქვეყნის ენერგომომარაგება აღდგენილი. შევძელით, რომ ენგურჰესის გარეშე ჩვენი მეზობელი ქვეყნებიდან დავიკმაყოფილეთ მოხმარება. 

აბაშიძე კარასინის შეხვედრა/რუსეთის საგარეო უწყებამ ზურაბ აბაშიძისა და გრიგორი კარასინის შეხვედრასთან დაკავშირებით განცხადება გაავრცელა
რუსეთის საგარეო საქმეთა სამინისტრომ პრაღაში რუსეთთან ურთიერთობის საკითხებში საქართველოს პრემიერ-მინისტრის სპეციალური წარმომადგენლის, ზურაბ აბაშიძისა და რუსეთის საგარეო საქმეთა მინისტრის მოადგილის, გრიგორი კარასინის შეხვედრასთან დაკავშირებით ოფიციალური განცხადება გაავრცელა. განცხადებაში ნათქვამია, რომ საქართველოს პარტნიორები ნატო-ში არ მალავენ, რომ აიარაღებენ მას რუსეთის შესაკავებლად, ასეთ სიტუაციაში რუსულ მხარეს უფლება აქვს, მიიღოს ადეკვატური ზომები. 

 გავრცელებული ცნობით, შეხვედრაზე გრიგორი კარასინმა სერიოზული შეშფოთება გამოთქვა საქართველოსა და ნატო-ს შორის მზარდი თანამშრომლობის გამო.  საგარეო უწყების განცხადებაში ასევე ითქვა, რომ შეხვედრაზე დეტალურად იყო განხილული ორმხრივი ურთიერთობების პრაქტიკული საკითხები.

 კარასინი/ აბაშიძის შეხვედრას განცხადებით  უპასუხა საქართველოს საგარეო უწყებამაც. როგორც საქართველოს საგარეო საქმეთა სამინისტროს  განცხადებაშია აღნიშნული, პრაღის შეხვედრის დღის წესრიგით გათვალისწინებული საკითხებიდან მხარეებმა მიმოიხილეს ორ ქვეყანას შორის სავაჭრო-ეკონომიკური ურთიერთობები, სატრანსპორტო კავშირები, გარკვეული ჰუმანიტარული საკითხები. შეხვედრაზე ითქვა, რომ ამ სფეროებში აღინიშნება დადებითი დინამიკა.  
გრიგორი კარასინთან   საუბრისას ზურაბ აბაშიძემ ყურადღება გაამახვილა არჩილ ტატუნაშვილისა და გიგა ოთხოზორიას სიცოცხლის ხელყოფის ფაქტებზე.
თბილისის საკრებულოს სხდომა: ვარდების რევოლუციის მოედანს პირველი რესპუბლიკის სახელი ეწოდა; ლევან ხაბეიშვილის ბრალდებები „ას-ჯორჯიასთან“ დაკავშირებით;
საკრებულოს გადაწყვეტილებით „ვარდების მოედანს“ „პირველი რესპუბლიკის“ სახელობის მოედანი ეწოდა. გადაწყვეტილება საკრებულოს   სხდომაზე ხმათა უმრავლესობით მიიღეს. თუმცა, ოპოზიციის წარმომადგენლები სხდომას პროტესტის ნიშნად არ დაესწრნენ საკრებულოს სხდომაზე ასევე მხარი დაუჭირეს თბილისში მდებარე რამდენიმე ქუჩისთვის სახელების გადარქმევის საკითხსაც. სახელი შეეცვალა 15 ქუჩას,  რომლებიც ამ დრომდე რევოლუციონერების სახელს ატარებდა, მათ საქართველოს დამოუკიდებლობის აქტზე ხელმომწერ სახელმწიფო მოღვაწეთა სახელები დაერქვათ.

გოკა გაბაშვილი: ეს არის პოლიტიკური, ვიწროპარტიული შურისძიება პოლიტიკურ ოპონენტზე. არის ძალიან უნიჭო მცდელობა ისტორიის გადაწერის და ისტორიიდან მნიშვნელოვანი თარიღების ამოღების. ე.წ ფერადი რევოლუციები აღიზიანებს ერთადერთ ქვეყანას და ერთადერთ პოლიტიკურ ცენტრს მსოფლიოში და სამწუხაროა, რომ საქართველოს ხელისუფლება და ქართული ოცნება ბაძავს თავის დიდ მეგობარს, რუსეთს, როცა ცდილობს ვარდების რევოლუციის სახელი წაშალოს საქართველოს უახლესი ისტორიიდან.

ბექა დავითულიანი: ჩვენ ყველა ვრიგდებით, რომ პირველი რესპუბლიკა არის განუზომლად უფრო მაღალი ფასეულობა, ვიდრე ვარდების რევოლუცია და ეს ფასეულობა, როგორც მათთვის, ისე ჩვენთვის და მთლიანად ქვეყნისთვის, შესაბამისად, ჩვენ ვფიქრობთ, რომ  100 წლის იუბილესთან დაკავშირებით სწორი იქნება, თუ ქვეყნის ერთ-ერთ მთავარ მოედანს ერქმევა პირველი რესპუბლიკის მოედანი.
თბილისის საკრებულოს ფრაქცია "ნაციონალური მოძრაობის წევრმა" ლევან ხაბეიშვილმა საკრებულოს გაფართოებული კომისიების სხდომაზე საკრებულოს  სხდომის დღის წესრიგიდან კომპანია "ას ჯორჯიას" საკითხის ამოღება მოითხოვა.  „კურიერის“ თანახმად, „დებატები შედგა  კომპანია „ას ჯორჯიასა“ და მერიას შორის გაფორმებულ ახალ ხელშეკრულებასთან დაკავშირებით, რომლის მიხედვითაც, კახი კალაძემ შეცვალა რამდენიმე წლის წინ გაფორმებული ხელშეკრულების პირობები და კომპანიას მოუხსნა ნაკისრი ვალდებულებები. ამჟამად კომპანია „ას ჯორჯია,“ რომელიც პროექტ „დირსის“ ავტორია, 15 ჰექტარზე, რომელიც თავის დროზე მას სიმბოლურ 1 ლარად გადაეცა, ამ ტერიტორიის 50 პროცენტზე გააშენებს სკვერს და ნახევარზე კი საცხოვრებელ კორპუსს.“ 

საკრებულოს უმრავლესობის წევრთა თქმით, ლევან ხაბეიშვილი ცრუობს,  როდესაც ქალაქისთვის წამგებიან  გადაწყვეტილებაზე საუბრობს, რადგან ხელშეკრულებაში ცვლილებების განხორციელების შემთხვევაში დედაქალაქის მუნიციპალიტეტი მოგებას ნახავს.

ლევან ხაბეიშვილი : საქმე გვაქვს მსხვილ კორუფციასთან და მილიონობით თანხის გაფლანგვასთან. დღეს გარემოს დაცვის კომისიაზე უმრავლესობა ჩავაყენე  საქმის  კურსში, რომ ამის გაკეთება არ შეიძლება და საბოლოო ჯამში,  პირადად ვიქნები იმის გარანტი, რომ ადამიანები, რომლებიც ამაზე ხელს მოაწერენ, როცა მოვა ხელისუფლება, რომელიც დაინტერესდება ისეთი საკითხით, რაც გულისხმობს მილიონობით ლარის გაფლანგვას, ყველა მათგან მოუწევს პასუხისმგებლობა. შემდგომ ის, რომ ვინმემ რამე არ იცოდა, რომ მათ ამაზე  წარმოდგბენა არ ჰქონდა, ეს ბატონო  აღარ გავა. 

ირაკლი ზარქუა:  იმ 11 მილიონიდან, რომელიც წეღან მოგახსენეთ,  ის აქტივი, რომელიც მუნიციპალიტეტს გადაეცემა მინიმუმ, შემდეგ შეჯერებული კონსულტაციის საფუძველზე  შემდეგ მიმართულება მიეცემა.  საუბარია 15 ჰექტარზე, სადაც ჩვენ შევჯერდით, რომ დაახლოებით 11 მილიონის აქტივი გადმოეცემა დედაქალაქის მუნიციპალიტეტს ამაზეა აქ საუბარი, თუ როგორ განვკარგავთ ამაზე მოგვიანებით გეცნობებათ. 

ხაბეიშვილი: მანდ 15 ჰექტარზე უნდა მომხდარიყო მთლიანად დენდროლოგიური პარკის განთავსება. დანარჩენი ქვემოთ წყვეტილი ხაზებით რასაც ხედავთ, ეს არის "დირსის" კომპლექსი სხვადასხვა საკადასტრო კოდებით, სადაც ახლა კორპუსებია აშენებული და იქეთ არის დღევანდელი მდგომარეობა. ჩვენ აქ ვხედავთ სერიოზულ კორუფიციის ნიშნებს. ეს ხელშეკრულება, რომელიც გამოგზავნილია დედაქალაქის მთავრობის მიერ, საჭიროებს დამატებით შესწავლას და მუშაობას. ვფიქრობ, რომ დღევანდელ საკრებულოს სხდომაზე არ უნდა გავიდეს.

ირაკლი ზარქუა: 15 ჰექტარზე დენდროლოგიური პარკის გაშენებას, ვინმესთან გაიარეთ 3 მილიონი ყოფნის თუ არა. 

ლევან ხაბეიშვილი: მინიმალური ინვესტიცია იყო 3 მილიონი დოლარი და შესაბამისად, თქვენ თუ ფიქრობთ, რომ არ გყოფნით, შეგეძლოთ ამ მიმართულებით დაგეწყოთ მოლაპარაკება ან გაგეწყვიტათ ხელშეკრულება. 

ირაკლი ზარქუა: საუბარი აქ მოშიშვლებულ ტრიალ მინდორზე კი არ არის. 

ლევან ხაბეიშვილი: რასაც საუბრობთ, ამაზე ყველაფერზე უნდა გქონდეთ დოკუმენტი. ამის გამო შეწყდა ხელშეკრულება, რომ დენდროლოგიური პარკი მანდ არ იქნებოდა? მსგავსი არ ყოფილა არსად არაფერი. 

ბექა დავითულიანი: თქვენ გათვლილი თუ გაქვთ ინვესტორთან, რომელსაც 300 000 დოლარი დაადებინა სადაზღვეო თანხა ხელშეკრულების, ჩვენ გვაქვს გათვლილი და იმიტომ გისვამთ კითხვას, თუ იცით, თორემ ჩვენ დათვლილი გვაქვს.

ლევან ხაბეიშვილი: მე რა უნდა დამეთვალა, თქვენ ხართ ხელისუფლებაში და თქვენ უნდა დათვალოთ.

ბექა დავითულიანი: ჩვენ რომ ვართ ხელისუფლებაში და ჩვენ რომ ვითვლით, დავთვალეთ და მარტივი დათვლის შედეგად მივედით იქამდე, რომ ამ ხელშეკრულებით დედაქალაქის მუნიციპალიტეტი მინიმუმ 6 მილიონით მეტ მოგებას ნახავს, ვიდრე იმ შემთხვევაში, რომ გავწყვიტოთ ეს ხელშეკრულება და გავუშვათ ჯარიმაზე ინვესტორი.

ჭარბვალიანობის შემცირებასთან დაკავშირებული ცვლილებათა პაკეტი
ფინანსთა მინისტრმა მთავრობის სხდომაზე საკანონმდებლო ცვლილებათა პაკეტი  წარადგინა. ცვლილებები 5 პრინციპს მოიცავს: ყველა გამსესხებელს აეკრძალება დაგირავებული ნივთის გარდა სხვა ქონება მოითხოვოს;  ლომბარდებს და კერძო გამსესხებლებს, ე.წ. მევახშეებს,  ავტომობილებისა და უძრავი ქონების დაგირავება აეკრძალებათ;  ეფექტური საპროცენტო განაკვეთის მაქსიმალური ზღვარი 100%-ის ნაცვლად 50%-ი გახდება. ბახტაძის თქმით, გაუქმდება დღეს არსებული უპასუხისმგებლო და არასამართლიანი ჯარიმების დარიხვის სისტემა. 

ყველაზე მნიშვნელოვანი პრინციპი კი, მინისტრის შეფასებით, ის არის, რომ აღნიშნული სამართლის წესები მთელ ფინანსურ სექტორზე გავრცელდება.   
მთავრობის მეთაურის თქმით, ფინანსთა მინისტრის ინიციატივები ძალზე მნიშვნელოვანია, რათა თავიდან იქნეს აცილებული ჭარბვალიანობის საფრთხე.
მამუკა ბახტაძე: ყველა გამსესხებელს აეკრძალება დაგირავებული ნივთის გარდა მოითხოვოს სხვა ქონება თავისი მომხმარებილისგან; მეორე, ლომბარდებს და კერძო გამსესხებლებს, ე.წ მევახშეებს ეკრძალებათ ავტომობილებისა და უძრავი ქონების დაგირავება; მესამე, ეფექტური საპროცენტო განაკვეთის მაქსიმალური ზღვარი დაწესდება 50%-ის ოდენობით, რომელიც 2-ჯერ ნაკლებია, ვიდრე დღეს არსებული რეგულაცია 100%-ისა; მეოთხე, მოხდება დღეს არსებული უპასუხისმგებლო და არასამრთლიანი ჯარიმების დარიცხვის სისტემის გაუქმება და ყველა გამსესხებელს აეკრძალება ჯარიმა გათვალოს კრედიტის საერთო მოცულობიდან; შემდეგი პრინციპი, მეხუთე და ალბათ ყველაზე მნიშვნელოვანი მდგომარეობს იმაში, რომ აღნიშნული თამაშის წესები გავრცელდება ყველაზე, მთელ ფინანსურ სექტორზე, აქ იგულისხმებიან ბანკები, მიკროსაფინანსო ორგანიზაციები, ლომბრდები, თუ კერძო გამსესხებლები. ყველა ვინც არის დაკავებული ფინანსური საქმიანობით. 

გიორგი კვირიკაშვილი: ჩვენი მოქალაქეებისთვის ეს არის უაღრესად მნიშვნელოვანი ახალი რეგულაციები. განვითარების ის დინამიკა, რომელიც ჩვენს ქვეყანაში არის შექმნილი და გამოხატულია მაღალი ეკონომიკური ზრდის მაჩვენებლებში, იყოს მდგრადი და საქართველოს არ დაემუქროს ჭარბვალიანობის შედეგად გამოწვეული არანაირი რყევა.
„ქრონიკის“ თანახმად, სპეციალისტების აზრით აღნიშნული ინიციატივები საზოგადოებაში, მოსახლეობაში ფულზე მოთხოვნას ვერ შეამცირებს, შესაბამისად მაშინ, როდესაც მოსახლეობას გაუჭირდება სესხის აღება, სპეციალისტები ვარაუდობენ, რომ ისინი პირდაპირ მიმართავენ საკუთარი ქონების გასხვისებას.
ბესიკ შენგელია: ასე ხელაღებით ამის შეზღუდვა, შეიძლება, საკმაოდ სახიფათო აღმოჩნდეს, თუნდაც იმიტომ რომ ბევრი ორგანიზაციისთვის უბრალოდ ფინანსურად აღარ იქნება მიზანშეწონილი წვრილი სესხების გაცემა. მეორე მხრივ, ორგანიზაციები იძულებულები იქნებიან, აწიონ საშუალო სესხის ზომა, რომელიც, ზოგადად, ფინანსურ რისკებთან არის დაკავშირებული. თეორიულად ეს ყველაფერი კარგად ჟღერს და კარგია. თუ ეს პრაქტიკული ნაბიჯები იქნება კარგად გაზომილი, შეწონილი და ჩვენ მოგვისმენენ მეტი დოზით, დარწმუნებულები ვართ, რომ კარგ შედეგს მივიღებთ, მაგრამ შედეგი ერთი გარდაუვალია, რომ შემცირდება მიკროსაფინანსო ორგანიზაციების რაოდენობა.

გიორგი კეპულაძე: ჩვენ თუ ამ ადამიანებს ვეტყვით, რომ თქვენ საერთოდ სესხს არ მოგცემთ და ეს ადამიანები თუ სესხს ვერ აიღებენ, რა თქმა უნდა, ჭარბვალიანობის პრობლემა მოგვარდება, მაგრამ ეს ადამიანების ეკონომიკურ კეთილდღეობაზე რამდენად იმოქმედებს, ცალკე საკითხია, რადგან ადამიანს თუ სჭირდება ფული და ფულზე მოთხოვნას ეს რეგულაციები ვერ გააქრობენ თავისთავად, ის ყველა გზას მიმართავს, რომ ეს ფული როგორმე იშოვოს. ამისთვის შეიძლება მას დასჭირდეს უკვე, უძრავი ქონების უზრუნველყოფით სესხს ვეღარ აიღებს და პირდაპირ გაყიდოს უბრალოდ ბინა ან ავტომობილი, რადგან ვეღარც კი დაალომბარდებს, ვერც კერძო მევახშესთან წავა.

შპს რუსთავის ფოლადი ხელისუფლებას დახმარებას სთხოვს

შპს რუსთავის ფოლადი ხელისუფლებას დახმარებას სთხოვს. საქმე ეხება კომპანიის პროდუქციის ამერიკაში ექსპორტს. პრეზიდენტ ტრამპის 8 მარტის განკარგულების მიხედვით, შტატებში შესული ფოლადისა და ალუმინის ნაწარმზე დაბეგვრის გადასახადი 25%-ით გაიზარდა. რუსთავის ფოლადის წარმომადგენლებს მიაჩნიათ, რომ ხელისუფლებამ როგორც სტრატეგიულმა პარტნიორმა ამერიკასთან, შესაძლოა, მიაღწიოს წარმატებას ამ გადასახადისაგან ქართული კომპანიების გათავისუფლების თაობაზე. „ქრონიკის“ თანახმად,  კერძო სექტორში ამბობენ, რომ ამ ცვლილებების გამო შესაძლოა რეგიონში დემპინგური ფასები შეიქმნას, რაც სფეროს მნიშვნელოვან ზარალს მიაყენებს. თემაზე დარგობრივი ეკონომიკის სხდომაზე იმსჯელეს. სხდომას   ეკონომიკისა და ფინანსთა მინისტრების მოადგილეები ესწრებოდნენ. 

 ნუგზარ კაჩუხაშვილი: ჩვენი მოლოდინი იქნება, რომ როგორც სტრატეგიული პარტნიორი ქვეყანა ამ რეგიონში აშშ-სთვის, ეს 25%-იანი ტარიფი იყოს განულებული, როგორც ეს მოხდა სხვა ამერიკის სტრატეგიულ პარტნიორებთან, როგორიც არის კანადა, მექსიკა, ავსტრალია, სამხრ. კორეა, ბრაზილია და არგენტინა და მოლაპარაკება მიდის აგრეთვე ევროკავშირთან.
არჩილ მელიქიძე:  ჩვენი გამოთვლებით ჩვენ რეგიონში დაახლოებით 5 მილიონი ტონა ჭარბი ფოლადი დაგროვდება, რომელცი სხვა ბაზრებზე უნდა გასაღდეს. ასეთ შემთხვევაში ვიცით, რომ ქვეყნები მამართავენ ე.წ. დემპინგურ ფასებს. ჩვენ სწორედ მაგის გვეშინია. 

ნუგზარ კაჩუხაშვილი:დროებით იქნას დაცული საქართველოს ბაზარი დემპინგური არმატურის იმპორტისგან.

რომან კაკულია: შესაძლებელია, ჩვენს რეგიონში მოხდეს გარკვეული მოზღვავება იმ პროდუქციის, რომელსაც ისინი აწარმოებენ და გარკვეული დაცვითი ღონისძიებები, რომლებიც მსოფლიო სავაჭრო ორგანიზაციის წესდებით არის გათვალისწინებული, შესაძლებელია, მთავრობამ იფიქროს ამ ღონისძიებების გატარებაზე, რასაც ჩვენ მხარს ვუჭერთ და ეკონომიკის სამინისტროსთან ერთად ძალიან სერიოზულად განვიხილავთ ამ საკითხს. ამ ორ ძირითად საკითხზე შეჯერებით, შეიძლება ითქვას, რომ დავასრულეთ დღევანდელი კომიტეტის სხდომა. 
ყველა წევრს, რომელიც მსოფლიო სავაჭრო ორგანიზაციის წევრია მას შეუძლია ვაჭრობაშიო დროებითი ღონისძებებით ჩაერიოს გარკვეულწილად ბაზარზე, როცა ამის აუცილებლობა არსებოპბს, ის ერომა რ დაარღვიოს თამაშის წესები. ამ კონკრეტულ შემთხვევაში, რაზეც საუბარია მეტალურგიულ ქარხანაზე ჩვენ შეგვიძლია განვიხილოთ რამდენად არის ამისი აუცილებლობა და ჩვენ ვიმსჯელებთ. 
დიმიტრი ქუმსიშვილი: ჩვენ ვთხოვეთ კომერციის დეპარტამენტს, რომ გულისყურით მოკიდებოდნენ ამ საკითხს. დარწმუნებული ვარ, რომ ისინი შეისწავლიან და ჩვენ მივიღებტ გარკვეულ შედეგებს. 

საპატრიარქოს კიდევ ერთი განცხადება რუსთავი2-ზე და გამოხმაურებები
საპატრიარქო ტელეკომპანია  რუსთავი2-ს რელიგიური გრძნობების შეურაცხყოფაში ადანაშაულებს.  ბრალდების მიზეზია გადაცემა „არჩევანის“ 22 მაისის ეთერი, როდესაც გადაცემის წამყვანმა გიორგი გაბუნიამ მარიამ ღვთისმშობელზე  შექმნილი თანამედროვე ნახატის  შესახებ ისაუბრა. პასუხად საპატრიარქომ სასულიერო პირებს ტელევიზიის ბოიკოტისკენ მოუწოდა. 
ტელეკომპანია “რუსთავი 2”-თან დაკავშირებით  საპატრიარქომ  განმარტება გაავრცელა, რომელშიც აღნიშნა, რომ  ეკლესიასთან დაპირისპირებული ძალები 17 მაისის შემდეგ, რევანშისტულ ქმედებებს განაგრძობენ, რაც მკვეთრად აისახება “რუსთავი 2”-ზე.

 განცხადება: “საპატრიარქომ წერილობით მიმართა ტელევიზიის ხელმძღვანელს, რეაგირება მოეხდინა სიცრუის ტირაჟირების გამო. სამწუხაროდ, იმავე საღამოს პასუხად მივიღეთ ღვთის მგმობი ახალი გადაცემა. ამ ქმედებების სულისკვეთება ერთია, – სურთ ჩვენი საზოგადოება წარმოაჩინონ თავისუფალი აზროვნების მოწინააღმდეგედ;  ხოლო ჩვენი ეკლესია, – პრორუსულ ძალად. ვფიქრობთ, მათ არ ესმით, რომ ეკლესია ქრისტეს სხეულია და იგი არ შეიძლება იყოს პოლიტიკასთან დაკავშირებული, არც პრორუსულთან და არც – პროდასავლურთან.”

საპატრიარქო მოუწოდებს სამღვდელოებას, შეწყვიტონ ყოველგვარი ურთიერთობა “რუსთავი 2”-თან და არ მიიღონ მათ არცერთ გადაცემაში მონაწილეობა. საპატრიარქო მოუწოდებს მრევლს, არ აჰყვეს პროვოკაციას და მთავრობას კი მიმართავს, შესაბამისი ზომების მიიღოს  უმართავი პროცესების თავიდან ასაცილებლად. რეაგირების მოწოდებით, საპატრიარქო მიმართავს, ასევე, დონორ და საერთაშორისო ორგანიზაციებსაც.
„მოვუწოდებთ ხელისუფლებას,  გადადგან ქმედითი და სწრაფი ნაბიჯები, რათა შეიქმნას საზოგადოების დამცავი სამართლებრივი და სხვა სახის  მექანიზმები და გატარდეს შესაბამისი პოლიტიკა,   რომ ქვეყანა არ დადგეს უმართავი პროცესების განვითარების საშიშროების წინაშე.“- ნათქვამია განცხადებაში
  რუსთავი2-ის დირექტორის  ნიკა გვარამიას ბრალდებას  იმასთან დაკავშირებით, რომ პატრიარქი ილია მეორე  არ არის ჩართული საპატრიარქოს განცხადებებში და არ იცის მიმდინარე პროცესები პატრიარქის მდივანი მიქაელ ბოტკოველი გამოეხმაურა უპასუხა. ბოტკოველი ამბობს, რომ საპატრიარქოს წერილი ილია მეორეს რამდენჯერმე წაუკითხეს.
მიქაელ ბოტკოველი: საგანგებოდ მივანიშნეთ და მოვუწოდეთ მრევლს, რომ არ აყვნენ პროვოკაციას. ეს იყო პროვოცირება მისი მხრიდან და მავანთა განზრახვაშია, რომ საზოგადოებაში შეიქმნას არეულობა. ჩვენ კიდევ ერთხელ ვაფრთხილებთ მოსახლეობას და მრევლს, ვისთვისაც ძვირფასია ეკლესია, რომ არ აყვნენ ამ პროვოცირებას და არ შეეცადონ, თვითნებურად დაამყარონ წესრიგი. სრული პასუხისმგებლობით გიცხადებთ, რომ გუშინ ხუთჯერ წავუკითხეთ პატრიარქს ტექსტი, რომელიც უნდა გაგვევრცელებინა. ასე რომ ბატონ ნიკა გვარამიას ნუ ჰგონია, რომ ეს ტექსტი იწერება სადღაც გამოქვაბულსა და ჯურღმულში, ეს წერილი იწერება საპატრიარქოს ოფიციალური წარმომადგენლების მიერ და ის თანხმდება მის უწმინდესობასთან.
ოპოზიციურ პარტიათა  გამოხმაურება
საპატრიარქოს განცხადებას  რუსთავი  2-ისთვის ბოიკოტის გამოცხადებასთან დაკავშირებით   ოპოზიციური პარტიები გამოეხმაურნენ. 
გრიგოლ ვაშაძე:  ყველა, მიუხედავად იმისა, იქნებიან ეს რელიგიური კულტის მსახურები თუ იმუშავებენ რომელიმე ტელევიზიაში, ყველამ კარგად უნდა შევისწავლოთ ჩვენი კონსტიტუცია და შევიგნოთ, სად იწყება ჩვენი უფლებები და სად მთავრდება ჩვენი პასუხისმგებლობა. პოსტფაქტუმ ვნახე ის ნაწყვეტი, რის გამოც დაიწყო ეს სკანდალი. ნაწყვეტი არ მომეწონა, მაგრამ კიდევ უფრო კატეგორიულად არ მომეწონა ჩემი ეკლესიის განცხადება.

სერგო რატიანი: მოწოდება თავისუფალი სიტყვის შეზღუდვისკენ აზიანებს არამარტო საჯარო სივრცეს და თავისუფალ სიტყვას აზიანებს ეკლესიასაც. უნდა გავიხსენოთ, რომ იქ სადაც ცენზურა არსებობდა და ცენზურა ეხებოდა მაგალითად ვაჟა ფშაველას, აკაკის ან ილიას, იქ ეკლესიაც იყო დაქვემდებარებული. რუსეთის იმპერიაში ეკლესია იყო დაქვემდებარებული სახელმწიფოს და სასულიერო პირები იყვნენ ჩინოვნიკები. 
ლევან  ბერძენიშვილი: ეს არის სახელმწიფო საქმეებში უხეში ჩარევა და ეს პირველად არ ხდება საპატრიარქოს მხრიდან, ეს არის შეცდომა და მავნებლობა პირდაპირ, ამ ინსტიტუციის მხრიდან მოწოდება დაპირისპირებისკენ, მაშინ, როდესაც მათი ამოცანა უნდა იყოს შერიგება, სიყვარული, ჩახუტება, ისინი გვეუბნებიან დაუპირისპირდით, ბოიკოტი გამოუცხადეთ, ქართველი ხალხი არ უნდა აყვეს.

ხათუნა სამნიძე: ამ განცხადებით საპატრიარქო ადასტურებს, რომ ის არის ყველაზე რეგრესული ძალა, ინსტიტუტი, ამ ქვეყანაში. ამ განცხადებით ის მოუწოდებს საზოგადოებას დაპირისპირებისკენ. ეს არის ღია შანტაჟი და ზეწოლა ხელისუფლებაზე, იმისთვის, რომ ხელისუფლებამ, როგორც დაგეგმილი ჰქონდა მიიღოს ცენზურა აკრძალოს განსხვავებული აზრი ამ ქვეყანაში. 

თამარ კეკენაძე: ძალიან საშიში და სახიფათო განცხადება გააკეთა საპატრიარქომ, ინსტიტუციამ რომელიც ასეთი ნდობით სარგებლობს მოუწოდა ღია აგრესიისკენ. ეს არის  სახელმწიფოს ვალდებულება და კიდევ ერთხელ ქარტული ოცნებსი  ვადებულება, რომ არ დაუშვას ამ ტიპის აგრესია და  არ დაუშვას იმ  ცენზურის განხორციელება, რასაც საპატრიარქო  მოუწოდებს. 
"პატრიოტთა ალიანსი" "რუსთავი2"-ს ბოიკოტს უცხადებს

„პატრიოტთა ალიანსის“ პოზიცია ირმა  ინაშვილის  მიერ სოციალურ ქსელში გამოქვეყნებული სტატუსით მაყურებელს რუსთავი2-მა მიაწოდა.

"ჩვენ ვიმოქმედებთ ჩვენი რწმენის,  ჩვენი ეკლესიისა და ჩვენი ერის ინტერესების  დასაცავად. საქართველოს პატრიოტთა ალიანსის არც ერთი წევრი ინტერვიუს არ მისცემს რუსთავი 2-ს" -წერს ირმა ინაშვილი და განმარტავს, რომ  განცხადებას პარტიის ლიდერთან, დავით თარხან-მოურავთან შეთანხმებით აქვეყნებს, რომელიც ათონის მთაზე იმყოფება. 

  მედიის  ნაწილის წარმომადგენელთა კომენტარები
 ჟურნალისტების ნაწილი ფიქრობს, რომ საპატრიარქო ამ განცხადებით  მედიას დაუპირისპირდა.

ნინა ივანიშვილი: საპატრიარქოს აქვს თავისი აზრი, თავისი გემოვნება, ეს ნორმალურია, მე მაშინებს ერთი ფრაზა, ერთი აბზაცი...რა სამართლებრივ და რა სხვა სახის მექანიზების შექმნას სთხოვს ეკლესია სახელმწიფოს? ვინაიდან საქართველო ჯერ კიდევ განვითარებადი დემოკრატიაა, სერიოზული დემოკრატიული ქვეყნისთვისაც კი ყოველგვარი აზრის შეზღუდვა და ცენზურისმაგვარი მექანიზმის შემოტანა არის საშიშროება.

ნინო ზურიაშვილი: ეს არის ჩვენი მონაპოვარი მთლი ცხოვრება ამას შევალიეთ, რომ ყოფილიყო შედარებით ლიბერალური მედია გარემო, ცოტა გამჭვირვალე, ამაზე უკეთესიც უნდა იყოს, მაგრამ რაც არის ამაზე უარესი გახდეს ამას აღარ დავუშვებთ ამ შებრუნებას და ეს მოწოდება ზუსტად მაგას ემსახურება. მინდა ვუთხრა საპატრიარქოს, რომ არ მიკვირს, მას შეიძლება მართლა აქვს რამე გულისწყრომა და პრეტენზიები კონკრეტული სიუჟეტისადმი და ნება იბოძონ და გაერკვან რა მექანიზმები არსებობს კიდევ,  ეს არის თვითრეგულირების თუ სამართლებრივი.

ლიკა ბასილაია-შავგულიძე: კვლავ დაამატოს დაძაბულობა ჩვენ ისედაც ბევრ საკითხში გახლეჩილ საზოგადოებას და გამოიწვევს აგრესიას სულაც გაბუნიას მიმართ და სხვა მოქალაქეების მიმართ, რომლებიც განსხვავებულად აზროვებენ და ხელი შეუწყონ საზოგადოებაში დაპირისპირების ინსპირირებას.

ნინო ჯანგირაშვილი: საპატრიარქო იქცევა, როგორც რაღაცა აგრესიული დაჯგუფება, იმის მაგივრად, რომ მან უთხრას თავის მრევლს, რომ ჩვენი რწმენა იმდენად ძლიერია, ღვთისმშობელი ისეთი განზომილებაა, რომელსაც ვერც გაბუნია, ვერც ჯანგირაშვილი და ვერავინ ვერაფერს ევრ დააკლებს, ის ეუბნება მათ, რომ შური იძიეთ, იმიტომ, რომ თქვენს სიწმინდეებს შეურაცხყოფენ, საპატრიარქო ამაზე მაღლა უნდა იდგეს.

ნატა ძველიშვილი: რაც არ უნდა მტკივნეულ საკითხზე მუშოაბდეს ჟურნალიტი, მან უნდა იცოდეს, რომ მისი თავისუფლება, უსაფრთხოება იქნება გარანტირებული ქვეყანაში, სადაც ცხოვრობს, თუ ჩვენ გვაქვს პრეტენზია მის პროფესიონალიმზთან დაკავშირებით, არ მოგვწონს რომელიმე ჟურნალისტის მიერ მომზადებული პროდუქტი, ჩვენ გვაქვს ამისთვის სხვა მექანიზმები.

სამოქალაქო სექტორის  ნაწილის  პოზიცია

ეკა გიგაური: ძალიან ბევრი სოციალურად დაუცველი გვყავს, სიღარიბე, უმუშევრობა არის ის პრობლემები, რა გამოწვევების წინაშეც ჩვენ ვდგავართ. იმის მაგივრად, რომ ამ პრობლემების მოგვარებაზე ვიზრუნოთ, ვსაუბრობთ იმაზე, თუ რა თქვა ერთ-ერთმა ჟურნალისტმა და ეს ცხადია, რომ შეიძლება ვინმეს მოეწონოს ან არ მოეწონოს, მაგრამ ამის გამო საზოგადოებაში დაპირისპირების შემქნა და მცდელობა არის ძალიან დიდი შეცდომა. ვფიქრობ, რომ ყურადღები გადატანა ამ თემაზე არის  არასწორი. ჩვენ უნდა  ვიცხოვროთ  ისეთ ქვეყანაში, სადაც  ნებისმიერ ადამიანს შეუძლია, გამოთქვას თავისი აზრი. 

ზურაბ ვარდიაშვილი: არამარტო რუსთავი 2-ს დაემუქრა  საფრთზე ბოიკოტის საპატრიარქოს მხრიდან, ეს ერთი მნიშვნელოვანი საფრთხეა  რუსთავი 2-სთვის. შანტაჟის ქვეშ არის ხელისუფლება საპატრიარქოს მხრიდან. ხელისუფლებასაც სურს და საპატრიარქოსაც სურს, რომ სიტყვის გამოხატვის თავისუფლებას ზოგადად, მათ შორის „რუსთავი2“-ს ხელები გადაუგრიხოს. 

გიორგი მშვენიერაძე: მათი მოთხოვნები, რომელსაც ძირითადად დიდი გავლენა აქვს ხოლმე ქართულ პოლიტიკაზე, შეეხება ისეთ საკითხებზე რეგულაციის დაწესებას, რომელიც დაცულია კონსტიტუციით. ეს არის გამოხატვის თავისუფლება. საპატრიარქოს, როგორც ერთ-ერთ დიდ ინსტიტუციას, რომელსაც საკმაოდ მაღალი ავტორიტეტი აქვს, ბუნებრივია აქვს გარკვეული გაუცხოვება და შიში კრიტიკის. ამიტომ ამ კრიტიკისგან თავის დაცვას ცდილობს არა სიტყვაზე სიტყვის პასუხით, აზრზე აზრის პასუხით, არამედ დუმილის დაწესებით.
 „კურიერის“ თანახმად, საპატრიარქოს განცხადების შემდეგ ანალიტიკოსები ეჭვობენ, რომ მკაცრი ტონით დაწერილი ბოიკოტი „რუსთავის 2"-ის მიმართ ილია მეორესთან შეთანხმებული არ იყო.
გოჩა მირცხულავა: ჩვენ, რადგან ვიცით, რომ წყევლის გადაწყვეტილებას იღებს სინოდი, ერთპიროვნულად და ასე საკუთარ თავზე ამ გადაწყვეტილების აღება ნიშნავს საეკლესიო წესების დარღვევას, მეუფე იობმა ჩემდა სამწუხაროდ გააკეთა განცხადება, რომ გაბუნია მაინც არ მოინანიებს, მაინც ვერ შეიგნებს რაღაცებს და ამირომ ის არის ღირსი დასწყევლოს, თუმცა მე ვფიქრობ, ის საეკლესიო წესებს გასცდა ამ შემთხვევაში.

 რუსთავი2-ის ეთერში ითქვა, რომ  განცხადების ტექსტის დაწერაში უშუალოდ ილია მეორის თანამოსაყდრე შიო მონაწილეობდა. განმარტებები ქორეპისკოპოსმა საპატრიარქოს განცხადებაზე ალავერდის მონასტერში გააკეთა და გადაცემა „არჩევანის“ სამშაბათის ეთერი მკრეხელობად შერაცხა.

"მინდა გამოვეხმაურო იმ ძალიან ცუდ მოვლენას, რაც მოხდა ამ რამდენიმე დღის წინ, ერთ-ერთმა ტელეკომპანიამ მკრეხელური გადაცემა გააკეთა, მკრეხელობას მიმართა, რაც არის შეურაცხმყოფელი ჩვენი ერისთვის, რა თქმა უნდა ჩვენ ვხვდებით, რომ ეს მიზანმიმართულად და სპეციალურად ხდება, შეიძლება ამის სხვადასხვა მიზანი არსებობდეს."-  თქვა მეუფე შიომ

 9 საათიან „კურიერში“ გავრცელდა თეოდორე გიგნაძის შეფასება, სადაც მამაო ამბობს, რომ  თუ საპატრიარქო საკუთარი ძალის დემონტრირებისთვის მიმართავს  ბოიკოტს ის  არ იწონებს ამ გადაწყვეტილებას, თუმცა  მაინც ემორჩილება
თეოდორე გიგნაძე: დესტუქციულია ესეთი ცინიკური დამოკიდებულება, იმიტომ, რომ ის იწვევს სხვა დესტრუქციულ დამოკიდებულებას, აგრესიას და ეს ორივე მხრიდან იწვევს საზოგადოების გახლეჩვას, შეიძლება საპატრიარქოში იფიქრეს, რომ რომ არ გაგრძელდეს ეს ცინიზმი და კიდევ  უფრო დაძაბვა სიტუაციის, მიმართეს ამ საშუალებას გამოფხიზლებისათვის, თუ ძალის დემონსტრირება არის ეს, მაშინ არ ვაფასებ დადებითად, მაგრამ ყველა შემთხვევაში, როგორც სასულიერო პირი ვემორჩილები რა თქმა უნდა.

მეუფე იობი დედა სიდონიამაც გააკრიტიკა სოციალურ ქსელში.
"რაც შეეხება მეუფე იობს მას პირადი რისხვის გამო უფლება არ აქვს წყევლა და შეჩვენება გამოიყენოს, ეს იმას ნიშნავს, რომ მღვდელთმსახურის ღირსებას იყენებს პირადი რისხვის გამსოავლენად, შეჩევენების უფლება მხოლოდ კრებას აქვს და არა ცალკეულ მღვდელთმავრებს და ამ გაუთავებელ ავატიურას და აგრესიაში ვსპობთ სიყვარულსა და სიხარულს, ცნებათა შორის უპირატესს, ის თუ ტელევიზიას ერთი კონკრეტული გადაცემის და ჟურნალისტის გამო ვუცხადებთ ბოიკოტს საპატრიარქოს, თუნდაც ერთი ჩემნაირი უღირსის გამო ვინ უნდა გამოუცხადოს ბოიკოტი და რა ფორმით?"
რუსთავი2-მა საპატრიარქოს განცხადების პასუხად გაავრცელა დედა სიდონიას  კიდევ ერთი განცხადება 
   დედა სიდონია: „თუ ტელევიზიას ერთი კონკრეტული გადაცემისა და ჟურნალისტის გამო ვუცხადებთ ბოიკოტს, საპატრიარქოს, თუნდაც ერთი ჩემნაირი უღირსის გამო ვინ უნდა გამოუცხადოს ბოიკოტი და რა ფორმით? "
მართლმადიდებელი ეკლესიის რადიკალური გადაწყვეტილება სხვადასხვა კონფესიის წამომადგენლებმა შეაფასეს. 
რუსუდან გოცირიძე: როგორ შეიძლება ესეთი სერიოზული გავლენების მქონე ინსტიტუციამ არ გაიაზროს ის პასუხისმგებლობა, რაც შეიძლება მოყვეს მათ ნებისმიერ განცხადებას, ის, რაც ახლა ხდება რელიგიურ გრძნობებთან დაკავშირებით, შუღლის ენის მიმართ რეაქციებთან დაკავშირებით, ეს ხელოვნების ცენზურის მიმართულებით, რაც ხდება, მე არ მეგონა, რომ ჩვენი ქვეყანა ირანიზაციის ესეთ სერიოზულ ტემპებს აკრეფდა.
პრეზიდენტის ადმინისტრაციის გამოხმაურება 
პრეზიდენტის ადმინისტრაცია გამოეხმაურა საპატრიარქოს განცხადებას რუსთავი 2-თან დაკავშირებით. მედიასთან კომენტარი   პრეზიდენტის საპარლამენტო მდივანმა გააკეთა,  ანა ნაცვლიშვილმა თქვა, რომ „სიტყვისა და გამოხატვის თავისუფლებას   ყველა უნდა გაუფრთხილდეს»
ანა ნაცვლიშვილი: რა თქმა უნდა, ეკლესიას ისევე, როგორც საქართველოს ნებისმიერ მოქალაქეს აქვს უფლება რაღაც მოსწონდეს ან არ მოსწონდეს და აქვს უფლება, რომ რომელიმე ტელევიზიას მაგალითად, არ ეთანამშრომლოს, მაგრამ ამავე დროს ძალიან მნიშვნელოვანია, რომ არანაირი ძალადობა არ განხორციელდეს მოქალაქეებზე და განსაკუთრებით ჟურნალისტებზე და  სიტყვისა და გამოხატვის თავისუფლება არის ერთ-ერთი უმთავრესი ბოძი, რაზეც დგას ქვეყნის დემოკრატიული დღევანდელი და ხვალინდელი დღეც და  სახელმწიფო ვერ გახდება ცენზორი, ეს არის დაუშვებელი იქნება ეს რელიგიური მოტივაცია, განსხვავებული პოლიტიკური შეხედულება თუ სხვა საკითხები. 
 „ქართული ოცნების“   შეფასებები
 მედიასთან კომენტარი გააკეთეს საპარლამენტო  უმრავლესობის   და მთავრობის წევრებმა.   იუსტიციის მინისტრი ამბობს, რომ სიტყვისა  და გამოხატვის  თავისუფლება ქვეყანაში  დაცულია. 
გედევან ფოფხაძე: საპატრიარქოს განცხადებაში კონკრეტიკა ნამდვილად არ არის, არის ზოგადი სურვილი, რომ არსებობდეს სამართლებრივი მექანიზმები, რომელიც შეზღუდავს ადამიანებს რაღაც საკითხებთან მიმართებაში, რაც მიმაჩნია, რომ სწორია. ყველას უნდა გვქონდეს შინაგანი ბერკეტი, რომელიც შეგვაჩერებს სხვა ადამიანების გრძნობების შეურაცხყოფისგან, თუ სამართლებრივი ბერკეტიც გახდა საჭირო, ჯობდა, არ გამხდარიყო საჭირო. რაღაც დონეზე მედიასთანაც შეიძლება რაღაცა დონის კონსულტაციების წარმოება, რომ შევთანხმდეთ საჯარო ინტერესსა და პასუხისმგებლობაზე, რომელიც ჩვენ ყველას გვაქვს საზოგადოების წინაშე. ჩემთვის შეურაცხმყოფელი იყო ის, რაც გიორგიმ გააკეთა და ადამიანურად ვეუბნები, რომ ჩემთვის შეურაცხმყოფელია. თუ ვინმესთვის ჩემი გრძნობები არაფერს ნიშნავს, ეს მისი პირადი საქმეა. 

სოფიო კილაძე: გამოვრიცხავ ხელისუფლების მხრიდან ყველანაირ ზეწოლას „რუსთავი 2-ის“ მიმართ. მედია არის თავისუფალი და გარანტირებული, მაგრამ თუ ვამბობთ, რომ გიორგი გაბუნიას აქვს თავისი სიტყვის თავისუფლება, ასევე საპატრიარქოს და მის წარმომადგენლებს შეიძლება ჰქონდეთ თავისი აზრის გამოხატვის უფლება. ჩვენთან იყო შემოსული კონკრეტული საკანონმდებლო ინიციატივა რელიგიური გრძნობების შეურაცხყოფასთან დაკავშირებით და ამაზე ვთქვით, რომ ამ ფორმით ამ კანონს მხარს ვერ დავუჭერდით იმიტომ, რომ სუბიექტური ინტერპრეტირების შესაძლებლობას იძლეოდა. ჩვენ კონკრეტული არგუმენტების გათვალისწინებით და სხვადასხვა მნიშვნელოვანი საკითხის გათვალისწინებით, ნებისმიერ საკითხთან მიმართებით რაღაც გადაწყვეტილება უნდა მივიღოთ.

გია ვოლსკი:  საპატრიარქოს წარმოჩენა, როგორც აგრესიისკენ მომწოდებელი სტრუქტურის არის ის ჩანაფიქრი, რომელიც ხშირ შემთხვევაში მიზნად ისახავს გარკვეულ პროვოკაციულ სიუჟეტებს.

ირაკლი სესიაშვილი: სიტყვის თავისუფლება და ზოგადად, სიტყვა „თავისუფლება“ მოიცავს არამხოლოდ უფლებებს, რაც  არის მნიშვნელოვანი ნაწილი, არამედ, მოიცავს  პასუხისმგებლობას. სახელმწიფო კვლავაც დარჩება სიტყვის თავისუფლების სადარაჯოზე, თუმცა ყველას უნდა მოვუწოდოთ, რომ ამ უფლების სარგებლობისას არ მივაყენოთ შეურაცხყოფა ვინმეს, როცა საქმე ეხება ისეთ ღირებულებებს, რომელიც არის ჩვენი ეროვნული იდენტობის ნაწილი.

ამ მიმართულებით ნაბიჯები  გადასადგმელია? თუნდაც კანონმდებლობა შესაცვლელია, რასაც  საპატრიარქო მოგიწოდებთ?
ვერ გეტყვით ამ ეტაპზე. მე ჩემი პასუხი გითხარით. 

თეა წულუკიანი: ჩვენ გვაქვს კონსტიტუცია, როგორც ძირითადი კანონი. ამ კონსტიტუციით ჩვენს ქვეყანაში უზრუნველყოფილია გამოხატვის თავისუფლება, ასევე, უზრუნველყოფილია თანაბრად რელიგიის, აღმსარებლობის, რწმენის თავისუფლება და ამ ორ თავისუფლებას შორის რაიმე ტიპის დაპირისპირებას ჩვენი ხელისუფლება, რა თქმა უნდა, არ დაუშვებს, ეს არის გამორიცხული. რაც შეეხება თავად რუსთავი 2-ს, ველოდებით მედია-საშუალებასთან მიმდინარე დავის განხილვის გაგრძელებას, დავის განხილვის შედეგებს, შესაბამისად, ამ ეტაპზე რაიმე ტიპის შეფასებით კომენტარს ჩემი მხრიდან ადგილი ვერ ექნება.

მიხეილ გიორგაძე: სიტყვის თავისუფლებას მოჰყვება, ჩემი აზრით, ასევე, პასუხისმგებლობა. ვგულისხმობ იმას, რომ ამ უფლების გამოყენებით სხვისი უფლებები არ უნდა შევლახოთ, ვგულისხმობ, შინაგან პასუხისმგებლობის გრძნობას და არა რამე სამართლებრივ რეგულაციას, როდესაც ვფიქრობ, რომ ჩვენ უნდა ვისწავლოთ ის, რომ ამ უფლების გამოყენებით სხვისი უფლებები არ შევლახოთ.
საზოგადოებრივი მაუწყებლის ცნობით, პატრიარქის მდივნის  განცხადებისთვის ნიკა გვარამიას აღარ უპასუხია, თუმცა გამოეხმაურა ზუგდიდის მერის სოციალურ ქსელში გაკეთებულ  მოწოდებას. ლაშა გოგიამ, რომლის პოსტიც ა აღარ იძებნება, ბიზნესმენებს მოუწოდა, არ მიიტანონ რეკლამა რუსთავი ორში, რადგან ის შეურაცხყოფს რელიგიურ სიწმინდეებს. მოგვიანებით მერმა განმარტება კვლავ სოც. ქსელში გააკეთა. სადაც, ხაზგასმით აღნიშნა, რომ მისი ეს განცხადება არ წარმოადგენდა გუნდის საერთო პოზიციას.  
„მოამბის“ შეფასებით, ბოლო შემთხვევის ფონზე კიდევ ერთხელ აქტიურდება რელიგიური გრძნობების შეურაცხყოფისთვის გარკვეული საკანონმდებლო რეგულაციების შემოღების საკითხი.

შსს-მ ნარკოტიკის რეალიზაციის ფაქტი  აღკვეთა

სამართალდამცველებმა თბილისში განსაკუთრებით დიდი ოდენობით ნარკოტიკის რეალიზაციის ფაქტი აღკვეთეს. შსს-მ თბილისში 1709 სამალავიდან ნარკოტიკული საშუალებების რეალიზაციის ფაქტზე რუსეთის მოქალაქე დააკავა. 
 შსს-ს ცნობით, დაკავებული ნარკოტიკულ ნივთიერებას მობილური აპლიკაციის და ინტერნეტის მეშვეობით  ასაღებდა. გამოძიების ცნობით, დაკავებული თბილისში სხვადასხვა ტერიტორიაზე ტოვებდა ნარკოტიკულ ნივთიერებას უღებდა მას ფოტოებს, რის შემდეგაც ინფორმაციას აწვდიდა უკვე დამკვეთებს და ამის შესაბამისი მტკიცებულებები და ფოტომასალა ამოღებულია მისი პირადი ტელეფონიდან და კომპიუტერიდანაც, თავად ბრალდებულის ჩვენებით კი დადგინდა, რომ  საქართველოში ვიზიტების პერიოდში მან დედაქალაქში სხვადასხვა ტერიტორიაზე 1709 ადგილას დატოვა ნარკოტიკული საშუალება და ეს იყო ძირთადად ვაკის პარკი და თბილისის ზღვის მიმდებარე ტერიტორია. 

მამუკა ჭელიძე: სამართალდამცველებმა ბრალდებული თბილისის ზღვის მიმდებარე პარკში იმ დროს დააკავეს, როდესაც იგი ნარკოტიკულ საშუალებას სამალავებში ათავსებდა. დაკავებულის პირადი ჩხრეკისას ამოღებულ იქნა 18 შეკვრად დაფასოებული ნარკოტიკული საშუალება „ჰაშიში“. პოლიციამ შემთხვევის ადგილიდან, კერძოდ, პარკის მიმდებარე ტერიტორიიდან 119 შეკვრა „ჰაშიში“, ხოლო ბრალდებულის დროებითი საცხოვრებელი სახლის ჩხრეკისას 61 შეკვრად დაფასოებული იგივე ნარკოტიკული საშუალება ამოიღო. საგამოძიებო ექსპერიმენტისა და ბრალდებულის ჩვენების საფუძველზე, სამართალდამცველებისთვის ცნობილი გახდა, რომ ბრალდებულმა საქართველოში ვიზიტების პერიოდში ნარკოტიკული საშუალება 1709 ადგილზე მოათავსა.

 ფაქტზე  გამოძიება მიმდინარეობს 260-ე მუხლით, რაც გულისხმობს ნარკოტიკული საშუალების უკანონო შეძენა-შენახვა-გადატანას. 

არასრულწლოვნების მკვლელობის საქმე
25 მაისს  გამართულ სასამართლო პროცესზე ხორავას ქუჩაზე მომხდარი მკვლელობების საქმეზე დამოუკიდებელი ექსპერტიზის პასუხი  გახდა ცნობილი, თუმცა პროცესზე წარდგენილმა დასკვნამ არაერთგვაროვანი რეაქცია გამოიწვია  მხარეებში. უცხოელი ექსპერტების ჩართულობით ჩატარებული ექსპერტიზის პასუხზე დაყრდნობით, დაცვის მხარე ამბობს, რომ პირველ დეკემბერს ხორავას ქუჩაზე მხოლოდ ორი დანა არ გამოუყენებიათ და სისხლიან გარჩევაში სხვა იარაღებიც ფიგურირებს.  ამ ვერსიას არ ეთანხმება პროკურორი და ერთ-ერთი მოკლული არასრულწლოვნის დედა. 
  27 მაისს, პარლამენტთან აქცია დაანონსა მეორე მოკლული მოზარდის, დავით სარალიძის მამამ, რომელიც გუშინ მთავარ პროკურორს  უნდა შეხვედროდა.  აქციის დაანონსებისას ზაზა სარალიძემ თქვა, რომ  თუ პროკურატურისგან შესაბამის პასუხებს ვერ მიიღებდა მისთვის საინტერესო კითხვებზე,  სწორედ ამ შემთხვევაში   მოითხოვდა თანადგომას საზოგადოებისგან. 
პროკურატურაში დაგეგმილი შეხვედრაზე, ზაზა სარალიძეს  თანმხლებ პირებთან ერთად(ერთერთი იყო ზვიად კუპრავა),  მივიდა და საუბრისას მათი დასწრება ითხოვა. რაზეც პროკურატურა არ დათანხმდა.  პროკურატურაში ამბობენ, რომ შეთავაზება კვლავ ძალაში რჩება, იმ შემთხვევაში, თუ ზაზა სარალიძე წარმოადგენს ადვოკატს, რომელსაც ექნება საადვოკატო საქმიანობის განხორციელებს უფლება. 
ზაზა სარალიძის განცხადება აქციის დაანონსებისას: პირველად ვიმყოფები ადგილზე, სადაცა ჩემი შვილი სასტიკად  მოკლეს. ძალიან ემოციური ფონია, მაგრამ ამ წუთში მართლა არ მაქვს იმის დრო, რომ ემოციებს ავყვე. 27 მაისს, საღამოს 7 საათზე ვატარებთ მშვიდობიან აქციას, თბილისის პარლამენტის ყოფილ შენობასთან. გთხოვთ დამიდგეთ გვერდით, რათა აღვადგინოთ სამართლიანობა.  ის პირები დაკავებულნი იქნებიან, ვინც ჩაიდინა დანაშაული, ვინც დაფარა დანაშაული, ყველა პირი თუ იქნება დაკავებული, ბოდიშს მოვუხდი საზოგადოებას და აქცია აღარ ჩატარდება, რადგან ფაქტიურად, სამართლიანობა აღდეგნილი იქნება. 

ზვიად კუპრავა: შემთხვევის ადგილი, იქიდან, საიდანაც უნდა დაიწყოს წესით გამოძიება, რაზეც უნდა აეგოს მთელი პროცესი, რატომ იქნა განადგურებული, რატომ არ არიან პასუხისგებაში მიცემული ის პირები, ვინც ფარავდნენ და დღემდე ცდილობენ ხელი შეუშალონ გამოძიებას. ფარავენ დანაშაულს, გადამალეს დამნაშავეები, გაანადგურეს ნივთიერი მტკიცებულებები. რატომ უთვალთვალებენ დღემდე ზაზა სარალიძეს, რატომ უღებენ მას ფოტოებს, რატომ დაჰყვება მას მუდმივად მანქანები და რატომ ახდენენ მასზე მსგავსი ტიპის ფსიქოლოგიურ ზეწოლას, ჩვენ ძალიან მკაცრ პასუხებს მოვითხოვთ მთავარი პროკურატურისგან.

ზაზა სარალიძე(ჩაშლილი შეხვედრის შემდეგ): მას უნდოდა, რომ მარტო შევეტყუებინე, ასე რომ ვთქვათ იქ და ალბათ, განახორციელებდა აბსოლუტურ ზეწოლას ჩემზე, როგორც განახორციელეს ყველა მოწმეზე აბსოლუტურად ამ საქმესთან დაკავშირებით. ჩვენ გაგვაჩნდა ძალია ბევრი კითხვები, რის გამოც თავი შეიკავა შოთაძემ რომ ღიად არ ესაუბრა ამ ფაქტებთან დაკავშირებით.
ზვიად კუპრავა: უარი განაცხადა მთავარმა პროკურორმა ჩემს დასწრებაზე. მე შევდიოდი ძალიან კონკრეტული მწვავე კითხვებით შოთაძესთან, მას შეეშინდა სწორედ ამ მწვავე კითხვების და არ უნდოდა მოემისნა ეს კითხვები, რადგან დარწმუნებული ვარ მას ამ კითხვებზე პასუხები უბრალოდ არ ექნებოდა. 

ალეკო ცქიტიშვილი: გაკვირვებული ვარ ასეთი დესტრუქციული პოზიციით, ვინაიდან ადამიანის უფლებათა ცენტრი არის სასამართლო პროცესებზე ჩართული, ჩვენი ორგანიზაციის წარმომადგენელი იცავს ზაზა სარალიძის ინტერესებს ორდერით ეს ორდერი არის გაცემული ადამიანის უფლებათა ცენტრის მიერ და მე ვერ ვხედავ პრობლემას, რომ ჩემი მონაწილეობა ამ შეხვედრაში მომხდარიყო. თუმცა, თავიდანვე სკეპტიკურად ვიყავით განწყობილი ჩვენ ამ შეხვედრისადმი. 

მალხაზ კაპანაძე(პროკურატურის განცხადება): ვინაიდან ეს ფორმატი ითვალისწინებდა ბატონ ირაკლისთან და პროკურორთა ჯგუფთან შეხვედრის დროს კონკრეტულ დეტალებზე, კონკრეტულ საპროცესო საგამოძიებო მოქმედებებზე საუბარს და კითხვებზე პასუხის გაცემას, რომელიც ჰქონდა ბატონ ზაზას, ბუნებრივია, ამ მოთხოვნის გათვალისწინებით შეხვედრას ვერ დაესწრებოდნენ ის ადამიანები, რომლებსაც არ ჰქონდათ არც ორდერი და შესაბამისად, არ ჰქონდათ უფლება, სცოდნოდათ და იცოდნენ კონკრეტული დეტალები საქმის შესახებ.

პროკურატურა მზად არის შეხვდეს სარალიძეს ნებისმიერ იმ ადვოკატთან ერთად ვისაც აქვს საადვოკატო  საქმიანობის უფლება და ვინც ოფიციალურად წარმოადგენს ბატონი სარალიძის ოჯახის ინტერესებს. 
მაია ნიკოლეიშვილი: გამოვიკვლიეთ ტანსაცმელი, ჩატარდა, რა თქმა უნდა, საქმის მასალებით ექსპერტიზა, რომელშიც ჩაერთო კრიმინალისტი ანუ მოხდა ტანსაცმლის გამოკვლევა და გაიცა დასკვნა, რომელიც ჩემთვის პროფესიულად ძალიან მნიშვნელოვანია და ვთვლი, რომ პროფესიულად აქ ძალიან ბევრი რამ ახალია. ოღონდ,  დეტალებზე ბუნებრივია, ვერ ვილაპარაკებ.  გაუთქმელობის ხელწერილი მაქვს. 

ომარ ჯოხაძე: საინტერესო დეტალები იკვეთება, მაგრამ კონკრეტულად არაფრის თქმა არ შემიძლია, გაუთქმელობის ხელწერილზე ხელი გვაქვს მოწერილი. დღეს  პროცესზე ვისაუბრებთ ჩვენს დასკვნასთან  დაკავშირებით. 

შეცვლის არსებულ სურათს?
ვერ გეტყვით. 

ტარიელ კაკაბაძე: მიუხედავად საქმეში გამოკვლეული უამრავი მტკიცებულებისა, რომელიც მიუთითებს, რომ  ბევრმა ადამიანმა ჩაიდინა კონკრეტული დანაშაული, ბრალდების მხარე მაინც ამბობს, რომ  მხოლოდ ორი თანამონაწილეობდა დავით სარალიძის დაჭრაში და მხოლოდ ორმა ადამიანმა დაჭრა დავით სარალიძე. ჩვენ ვამბობთ,  დაცვის მხარე, რომ გაცილებით მეტი პიროვნება მონაწილეობდა და ორი დანის გარდა კიდევ სხვა საგნებიც იყო გამოყენებული.

ზვიად ფხაკაძე: აბსოლუტურად გაურკვეველია აღნიშნული დასკვნა. სანამ ექსპერტები არ დაიკითხებიან  დასკვნის შინაარსი არის ძალიან ბუნდოვანი, გარდა დასკვნის იმ ნაწილისა, სადაც პირდაპირ სიტყვა სიტყვით გადმოწერილია ბრალდების მხარის მიერ ჩატარებული ექსპერტიზის დასკვნებში ასახული მონაცემები.  

ტარიელ კაკაბაძე: ექსპერტმა ნათლად განმარტა, რომ სასიკვდილო ჭრილობა ორივე დანით გამორიცხულია. არის სულ სხვა საგანი, ნივთი, რომლითაც მიადგა აღნიშნულ პიროვნება სასიკვდილო ჭრილობა.  ეს კი იმას ნიშნავს, რომ სხვა ადამიანებიც მონაწილეობდნენ დავით სარალიძის და მეორე პიროვნების მოკვლის დროს.

ზვიად ფხაკაძე: ეს არის აბსურდი. მე დარწმუნებული ვარ ის ინფორმაცია, რომელიც ქალბატონმა ექსპერტმა დააფიქსირა აბსოლუტურ წინააღმდეგობაშია საქმეში არსებულ მტკიცებულებებთან და ჩვენ ბრალდების ხმარე ამას ჯვარედინი დაკითხვის დროს დავადასტურებთ. 

ნათია საყვარელიძე: კატეგორიულად არ ვეთანხმები ექსპერტის დასკვნას. მისი ჩვენება იყო ვარაუდის დონეზე გაკეთებული.
 

თბილისში მოქმედი კლუბების დამფუძნებლებმა ერთობლივი განცხადება გააკეთეს

თავისუფლების მოედანზე, თბილისში მოქმედი კლუბებეის დამფუძნებლებმა ერთობლივი განცხადება გაავრცელეს. მათი განცხადებით, 27 მაისს ევროპის მოედანზე დაანონსებული აქცია აღარ გაიმართება და პროტესტი კლუბებში გადაინაცვლებს.

ორგანიზატორების თქმით, რეივ-აქცია დედაქალაქში  3 სხვადასხვა საკლუბო სცენაზე არაერთი არტისტის მონაწილეობით გაიმართება. ღონისძიება ონლაინრეჟიმში იქნება ნაჩვენები. კლუბებში დასწრება კი თავისუფალი იქნება.

ტატო გეთია: ეს მარტო ბასიანის პრობლემა არ არის, შესაბამისად ჩვენ გვინდა, რომ ეს გამარჯვება გავიფორმოთ, აღვნიშნოთ, რადგან ეს დიდი ნაბიჯი ყველამ ერთიანად გადავდგით.

კლუბ "ბასიანის" მენეჯერი დაკითხვაზე იმყოფებოდა

კლუბ „ბასიანის“ მენეჯერი გიორგი უჯმაჯურიძე დიღმის პოლიციის სამმართველოში ადვოკატთან ერთად  დაკითხვაზე იმყოფებოდა. მან გამოძიებას ჩვენება 12 მაისის სპეცოპერაციასთან დაკავშირებით მიაწოდა. 

გიორგი უჯმაჯურიძე: სტანდარტული ხანგრძლივი, დამღლელი გამოკითხვა იყო, რას ვაკეთებ კლუბში, რამე საეჭვო ხომ არ შეგიმჩნევიაო. ერთი, რაც ჩემთვის ყველაზე მნიშვნელოვანი იყო, რომ კლუბის ინვენტარი და ჩემი პერსონალური კომპიუტერი იქნებ დამიბრუნოთ, რაც შეიძლება მალე-თქო, რაზეც ბუნდოვანი პასუხი მივიღე,

ნარკოტიკული საშუალებების გაყიდვასთან დაკავშირებით რამე გკითხეს?
მკითხეს, შემიმჩნევია თუ არა ოდესმე რაიმე მსგავსი.

რა პასუხი მიიღეს ამაზე?
რა პასუხი უნდა მიეღოთ?!

ვალერი გელბახიანი: მინისტრმა საჯაროდ განაცხადა, რომ იქ მყოფი სტუმრების და მოცეკვავეების მიმართ იყო შეთავაზება, რომ დაეყარათ ჯიბეში არსებული ნარკოტიკები, იმ ხალხმა დაყარა და ახლა ამოღებულ ნარკოტიკებზე უნდათ, რომ რაღაცა კავშირი მოძებნონ „ბასიანის“ ხელმძღვანელობასთან და ეს ასე არ იქნება, როგორი ეჭვებიც არ უნდა ჰქონდეთ, როგორი ვარაუდებიც არ უნდა ჰქონდეთ, როგორი განზრახვაც არ უნდა ჰქონდეთ, ასეთ საფუძველზე მტკიცებულებები ვერ შეიკრიბება. მიუხედავად იმისა, რომ მე პირადად მაქვს ეჭვი, რომ გამოძიებას, როგორღაც უნდა, რომ კვალზე დადგეს იმნაირად, რომ რაც საზოგადოებას მიაწოდეს ინფორმაცია, თითქოს "ბასიანი" კავშირშია ნარკოტიკებთან, მაგრამ ეს, ასე არ არის და დღევანდელმა დაკითხვამაც ეს დაადასტურა.

17 მაისის აქციაზე დაშავებულ მოზარდს ემქურებიან

პოლიციის სამმართველოში იმყოფებოდა 17 წლის მოზარდი, რომელზეც 17 მაისს ჰომოფობიის წინააღმდეგ აქციის დროს თავდასხმა განხორციელდა. მის ინტერესებს ახალგაზრდა იურისტთა ასოციაცია იცავს. მათი ინფორმაციით, ახალგაზრდას ამ დრომდე ემუქრებიან ტრანსპორტში, ქუჩასა და სოციალურ ქსელში. მოზარდი და მისი ადვოკატი რეაგირებას ითხოვენ.

რევაზ აჭარაძე: განხორციელდა თავდასხმა აქციის დროს, ამის შემდეგ, მის მიმართ ხორციელდება არაერთი სახის მუქარა სხვადასხვა ადამიანის მხრიდან, როგორც სოციალური ქსელების მეშვეობით, ასევე ქუჩაშიც და საზოგადოებრივ ტრანსპორტში. აღნიშნულთან დაკავშირებით, საია-მ მიმართა საქართველოს შსს-ს, შესაბამისი რეაგირება მოეხდინათ. აღნიშნულთან დაკავშირებით დაგვიბარეს გამოკითხვაზე, რომელიც ახლა დასრულდა. კონკრეტულად ესე ვერავის ვერ დავასახელებ, არც იქნება სწორი, ვინმე დავასახელო კონკრეტული, თუმცა არაერთი ადამიანი არის, ვისი მხრიდანაც ხორციელდება მუქარა.
რუსმა ოკუპანტებმა საზღვრის უკანონო გადაკვეთის ბრალდებით გატაცებული 23 წლის გიორგი კეფაშვილი დააბრუნეს
რუსმა ოკუპანტებმა  ე.წ. საზღვრის უკანონო გადაკვეთის ბრალდებით   დღის პირველ ნახევარში 23 წლის გიორგი კეფაშვილი გაიტაცეს. კეფაშვილის  დაბრუნება დღის ბოლოს მოხერხდა.

სუს-ს ინფორმაციით, საქართველოს მოქალაქის დაკავების შესახებ ინფორმირებული იყო ევროკავშირის სადამკვირვებლო მისია და ამოქმედებული იყო ცხელი ხაზი.

დავით კეფაშვილი: ბაღიდან გზაზე მოდიოდა და  როგორც ეგენი ამბობენ, მაგათ კონტროლირებად ტერიტორიაზე გაირა და იქიდან წაიყვანეს. მავთულხლართის შიგნით არ ყოფილა. 

მანანა ფსუტური: ვერ მივდივართ, ვერც გადიან, ვერც გამოდიან. ჩვენი ნაკვეთებიც მოჰყვა იქით და ვერ ამუშავებენ ამ ნაკვეთებს. იწვენ და იწევენ იქით და ზაფხულში შუა  სოფელში მოვლენ ალბათ. ვინ არის პატრონი,  უპატრონო ქვეყანაში ვცხოვობთ, ყველაფრით დაუცველები ვართ. 

დმანისის გადარჩენის ფონდი აუქციონზე ნაყიდი ევკალიპტის ხის დარეგისტრირებას ითხოვს

ფინანსთა სამინისტროს მომსახურების სააგენტო დმანისის ევკალიპტის  ასწლოვან ხეს გადარჩენის ფონდის  საკუთრებაში არ არეგისტრირებს. სააგენტო ითხოვს, ფონდმა ხე ტერიტორიიდან  გაიტანოს და ამის შემდეგ დაარეგისტრირებენ მესაკუთრედ.  დმანისის გადარჩენის ფონდი ფინანსთა სამინისტროს უკანონო გადაწყვეტილებაში ადანაშაულებს.

თამთა შამათავა: უწყება გვიცხადებს, რომ უნდა გავუგზავნოთ საბანკო რეკვიზიტი, რათა მოახდინონ ჩვენ მიერ გადახდილი თანხის, 2020 ლარის უკან გადმორიცხვა, რითაც მოხდება ხელშეკრულების შეწყვეტა. აღნიშნული აუქციონი გამოცხადებული იყო კონკრეტულად ერთი ადამიანისთვის, კონკრეტულად ხეების მოტრფიალე და მოყვარული ბიძინა ივანიშვილისთვის. კიდევ ერთხელ ხაზგასმით აღვნიშნავ, რომ მომსახურების სააგენტო უხეშად არღვევს კანონს, როცა ისინი არ გვირეგისტრირებენ საკუთრებაში ჩვენ მიერ შეძენილ ნივთს. 

ბუტა რობაქიძის საქმეზე პროკურატურამ სამხარაულის სახელობის ექსპერტიზის ბიუროს დასკვნა ჩართო
ექსპერტიზის ახალი დასკვნა  გამოჩნდა ბუტა რობაქიძის საქმეში. პროკურატურამ სხდომაზე სამხარაულის სახელობის ექსპერტიზის ბიუროს დასკვნა  წარადგინა საქმის ერთ-ერთ მთავარ მტკიცებულებაზე – ვიდეოფირზე. მოსამართლემ  მტკიცებულება განსახილველად დაუშვა, რასაც დაცვის მხარის პროტესტი მოჰყვა.

ადვოკატებმა და ბრალდებულებმა მოსამართლის აცილების შუამდგომლობა დააყენეს, თუმცა, არც ეს დააკმაყოფილა მოსამართლემ.

 დაცვის მხარე: ამ მტკიცებულების მიღებით სასამართლომ გამოხატა თავისი აზრი, რომ თუკი ამ მტკიცებულებას მიიღებს და ამითი საქმეს განიხილავს, უნდა ჩათვალოს, რომ ბრალდება დადასტურებულია და რჩება მხოლოდ წლების გამოცხადება რამდენს მოგვისჯის.

გურამ დონაძე: ერთადერთი ნათელი წერტილი ამ ქვეყანაში მეგონა რომ იყო დარჩენილი სამხარაულის ეროვნული ექსპერტიზის ბიურო, გადაასხით ბატონებო ბენზინი იმ შენობასაც და ამ შენობასაც და დაწვით, დამთავრდა ყველაფერი დღეს.
ტერორიზმის საქმე
ტერორიზმის საქმეზე  ბრალდების მხარემ ის გამომძიებლები დაკითხა, რომლებიც ბრალდებულების დაკავების ოპერაციაში მონაწილეობდნენ. მათ შორის ის სამართალდამცველი, რომელიც გარდაცვლილ თემირლან მაჩალიკაშვილის სახლში იმყოფებოდა. 
პროკურატურის შუამდგომლობით კიდევ ორი მსჯავრდებული გამართლდა
საქართველოს მთავარი პროკურატურის სამართალწარმოების პროცესში ჩადენილი დანაშაულის გამოძიების დეპარტამენტის შუამდგომლობით, სააპელაციო სასამართლომ ორი მსჯავრდებულის ვასილ კვერნაძისა და გურამ მეფარიშვილის მიმართ, რომლებსაც გაყალბებული მტკიცებულებებისა და ცალმხრივი, არასრულყოფილი გამოძიების საფუძველზე წარუდგინეს ბრალი, გამამართლებელი განაჩენები დაადგინა.

დეპარტამენტის გადაწყვეტილების შედეგად სამ დაზარალებულ მოქალაქეს ანაკლიაში უკანონოდ ჩამორთმეული მიწის ნაკვეთები დაუბრუნდება. 

"ეროვნული ერთობის“ 3 წევრი გამოკითხეს 
ფაშისტური ორგანიზაცია "ეროვნული ერთობის" სამი წევრი გამოკითხეს თბილისის მთავარ სამმართველოში. როგორც ორგანიზაციის ლიდერმა გიორგი ჭელიძემ განაცხადა, კითხვები მათ სახლებში ჩატარებული ჩხრეკისას აღმოჩენილ პნევმატურ იარაღს ეხებოდა, რომლებსაც ორგანიზაციის წევრები მისივე მტკიცებით, კანონიერად ფლობდნენ. ჭელიძის ინფორმაციით, დღეს სამართალდამცველებმა მათ ეს იარაღი დაუბრუნეს. 

გიორგი ჭელიძე: ჩვენს სახლებში ჩემი, თორნიკეს და ირაკლის სახლებში ჩატარდა ჩხრეკა, ამოღებულ იქნა პნევმატური პისტოლეტები, რომლებიც იქნა ექსპერტიზაზე გადატანილი, შემოწმდა, ყველაფერი კანონის ფარგლებში არის და დღეს დაგვიბრუნეს და საქმე შეწყდა. 
ნინო ბურჯანაძე: სამწუხაროა, რომ ხელისუფლებას ნაციონალური მოძრაობის რეჟიმის წარმომადგენლები, რომლებიც 26 მაისის აქციის დარბევაში მონაწილეობდნენ, არ დაუსჯია  

„დემოკრატიული მოძრაობა ერთიანი საქართველოს“ ლიდერმა, საქართველოს ყველა მოქალაქეს  დამოუკიდებლობის 100 წლის იუბილე წინასწარ მიულოცა. ნინო ბურჯანაძემ 2011 წლის 26 მაისი გაიხსენა და  თქვა, რომ  მწუხარებას იწვევს  ფაქტი, რომ  ხელისუფლებას „ნაციონალური მოძრაობის“ რეჟიმის წარმომადგენლები, რომლებმაც  რამდენიმე წლის  წინანდელი აქციის დარბევაში მიიღეს მონაწილეობა, დღემდე არ დაუსჯია. 

ნინო ბურჯანაძე: მინდა ყველას, საქართველოს ყველა მოქალაქეს, თითოეულ თქვენგანს, მივულოცო დამოუკიდებლობის 100 წლისთავი. 2011 წელს, 26 მაისს, გამთენიისას, ჩემს თანამებრძოლებთან ერთად, ვიდექი რუსთაველის გამზირზე, იმიტომ რომ ეს იყო ბრძოლა საქართველოს უკეთესი მომავლისათვის. ძალიან სამწუხაროა და ამ ხელისუფლების დანაშაულია, რომ დღემდე არ არიან ის ადამიანები დასჯილნი, რომლებმაც 26 მაისი და სისხლის კალო მოგვიწყვეს. 

ნაციონალური მოძრაობის წევრები ამერიკის სახელმწიფო მდივნის თანაშემწეს  შეხვდნენ
ამერიკის სახელმწიფო მდივნის თანაშემწეს ნაციონალური მოძრაობის წევრები შეხვდნენ. ოპოზიციის წარმომადგენლებმა ბრიჯიტ ბრინგსს საქართველოში არსებულ ვითარებაზე მიაწოდეს ინფორმაცია. ოპოზიცია ამბობს, რომ წინასაარჩევნოდ პოლიტიკური პარტიები არათანაბარ პირობებში აღმოჩნდებიან. 

ნიკა მელია: ჩვენი ყველა პარტნიორი ხედავს, რა არის ძირითადი გამოწვევა ჩვენს ქვეყანაში. პრაქტიკულად, ჩამოშლილი ეკონომიკა, არარსებული პოლიტიკური დემოკრატიული სისტემა, არ მუშაობს ოლიგარქიული და დემოკრატიული სისტემა ერთდროულად და ეს  მარტო ჩვენ არ ვიცით. ყველა ჩვენმა საერთაშორისო  პარტნიორმა იცის. 

გრიგოლ ვაშაძე: აშშ გრძნობს, რომ  საზოგადოებაში უზარმაზარი  მხარდაჭერაა ჩვენი სტრატეგიული ალიანსის და ეს მათ უმტკიცებს გადაწყვეტილებას, გააგრძელოს ჩვენთან პრიორიტეტული თანამშრომლობა. ასე, რომ იმედია, მივალთ ჩვენ საბოლოოდ იმ მიზნამდე, რომელიც ჩვენს საზოგადოებას აქვს. 

საარჩევნო პროცესში პერსონალური მონაცემების დაცვის რეკომენდაციების შემუშავების მიზნით შეხვედრა გაიმართა

საარჩევნო პროცესში პერსონალური მონაცემების დაცვის რეკომენდაციების შემუშავების მიზნით, შეხვედრა გაიმართა. შეხვედრაზე 2017 წლის ადგილობრივი თვითმმართველობის არჩევნების დროს პერსონალური მონაცემების დამუშავებასთან დაკავშირებით არსებულ  გამოწვევებსა და პრაქტიკაზე დაყრდნობით რეკომენდაციების შემუშავებაზე იმსჯელეს.

შეხვედრას საერთაშორისო რესპუბლიკური ინსტიტუტის წარმომადგენელი, პერსონალურ მონაცემთა დაცვის ინსპექტორი და ცენტრალური საარჩევნო კომისიის თავმჯდომარე დაესწრნენ.

ლაგოდეხში 2000-მდე ოჯახი ბუნებრივ აირს ითხოვს

„კურიერის“ თანახმად, ლაგოდეხში 2 000-მდე ოჯახი ბუნებრივი აირის გარეშეა დარჩენილი -მოსახლეობის ერთი ნაწილი  პატარა გორში შეიკრიბა და  ნაციონალური მოძრაობის წარმომადგენლებს პრობლემის შესახებ ესაუბრა. ადგილობრივი ხელისუფლება ამბობს, რომ   პროცესები ერთ თვეში უნდა დაიძრას.
ალბერტ დარბაიძე: ბალონის გაზს ვხმარობთ, რომელიც მართლა  ძვირი ღირს. ბოლო ხანებში ლაგოდეხიდან მოდიან და  ვხმარობთ, მაგრამ ჯერ  3 ლარი  იყო გაზი, ახლა 3, 5 ლარი  გახდა და ვწვალობთ ასე. 

ხელისუფლება თუ დაინტერესებულა?

არავითარ შემთხვევაში.  არც ხელისუფლება, არც გამგებელი.ლ არც მოსულან , არც  უკითხავთ. 

გიორგი ბოტკოველი:  შემოყვანილია ორი წელია გაზის მილები, მაგრამ გაზი არ არის. ამ ხალხს სჭირდება გაზი, რომ ელემენტარული შეღავათი ნახონ ამით და ყოველდღე ბალონებით არ იდგნენ, როდის ჩამოივლის მანქანა და დაუტვირთავს ბალონს. ამიტომ, ამ ადამიანებს სჭირდებათ ყურადღება, თუმცა არავინ არ შეწუხებულა. 

ჯონდო მდივნიშვილი: მიმდინარეობს გაზსადენის გადაცემა სოკარზე. ეს  არის პროცედურები, რაც ამ ეტაპზე მიმდინარეობს. გაზდაინტერესებული ვართ, ეგ საკითხიც მოკითხულია და ველოდებით იმ მომენტს, როდესაც მოქალაქეები შეძლებენ ბუნებრივი აირით სარგებლობას. მე რა ინფორმაციაც გამაჩნია, ეს იქნება დაახლოებით ერთი თვის ვადაში.
გია ხალვაში ე.წ. სააფთიაქო ნარკომანიის მფარველობაში აჭარის მთავარი სამმართველოს ხელმძღვანელს და აჭარის მთავრობის თავმჯდომარეს ადანაშაულებს

საპატრულო პოლიციის ყოფილი თანამშრომელი, გია ხალვაში ამბობს, რომ  სააფთიაქო ნარკომანიის  შავ ბიზნესს აჭარის პოლიციის მთავარი სამმართველოს ხელმძღვანელი და აჭარის მთავრობის თავმჯდომარე მფარველობენ.  

გია ხალვაში: ისევ ღიაა აფთიაქი,  ისევ იყიდება ეს მომწამლავი ნივთიერებები, რომელიც ღუპავს ჩვენს ახალგაზრდობას და მომავალ თაობას.  იმის ნაცვლად, რომ  მთავრობას გაეკეთებინა რეაგირება აღნიშნულ აფთიაქზე, მოსულიყო ჯანდაცვის მინისტრი, მოსულიყო მთავრობიდან წარმომადგენელი და  ლაშა გოგინაშვილს, მთავარი სამმართველოს უფროსს  დაეწყო  გამოძიება, პირიქით, სახეზე  გვაქვს ისევ ის ფაქტი, რომ აძლევენ იმის უფლებას,  მოწამლოს ახალგაზრდები და მომავალი თაობა. 
ადამიანით ვაჭრობის ფაქტი მარნეულში 
ადამიანით ვაჭრობის ბრალდებით შსს-მ მოძალადე ქალი მარნეულში დააკავა. მუქარით, ფსიქიკური და ფიზიკური იძულებით 56 წლის ქალი მსხვერპლ ქალებს სექსუალურ ექსპლოატაციას უწევდა. გამოძიების ინფორმაციით, ის სხვადასხვა ასაკის გოგოებს მოტყუებით გადაბირებას ახდენდა და მარნეულში მდებარე ერთ-ერთ დაწესებულებაში მიჰყავდა. ქალს 15 წლამდე ვადით თავისუფლების აღკვეთა ემუქრება. 

ნაციონალური მოძრაობა: ზუგდიდის საკრებულომ 74 უმწეოს კვების ერთჯერად დახმარებაზე უარი უთხრა - 

ზუგდიდში სამხარეო ადმინისტრაციასთან ზუგდიდის  ნაციონალური მოძრაობის ოფისის ხელმძღვანელმა გამართა ბრიფინგი.  ანა წითლიძე ამბობს, რომ ზუგდიდში 74 უმწეო მოქალაქეს  საკრებულომ კვებაზე უარი იმის გამო უთხრა, რომ თანხა   ყოფილი პრემიერისთვის განკუთვნილი ხეების გადასატანად გზების გაფართოებასა  და ახალი  ხიდების რესტავრაციას მოხმარებოდა.
ანა წითლიძე: მერიამ არ დააკმაყოფილა ფრაქცია ენმ-ის 74 შუამდგომლობა, რომელიც  ეხებოდა სოციალურად დაუცველი, უმწეო, მრავალშვილიანი,  შშმ პირების  დახმარებას. ზუგდიდის მერიამ გვითხრა, რომ  შესაბამისი  თანხა ზუგდიდის ბიუჯეტს არ გააჩნია.  სამაგიეროდ, ამ გაჭირვებული ხალხის ხარჯზე ზუგდიდის მერიამ ზუგდიდის ბიუჯეტიდან დააფინანსა მილიარდელი  ბიძინა ივანიშვილის  ხეების ტრანსპორტირებისთვის საჭირო გზა, რომელიც დაიგო მხოლოდ  ერთადერთი მიზნით, რომ  ივანიშვილმა შეძლოს  ამ ხეების ტრანსპორტირება. 

ირაკლი კობახიძემ დიდი ბრიტანეთის პარლამენტში საქართველოს საკითხებზე საპარლამენტო ჯგუფის ხელმძღვანელი მიიღო

საქართველოს პირველი რესპუბლიკის 100 წლისთავისადმი მიძღვნილ საზეიმო ღონისძიებებში მონაწილეობას მიიღებენ საქართველო-დიდი ბრიტანეთის საპარლამენტო მეგობრობის ჯგუფის წევრები. საქართველოს პარლამენტის თავმჯდომარემ დიდი ბრიტანეთის პარლამენტში საქართველოს საკითხებზე პარტიათაშორისი საპარლამენტო ჯგუფის ხელმძღვანელი, ჯონათან ჯანოღლი და დელეგაცია მიიღო. დელეგაცია საქართველოს 26 მაისისთვის ეწვია. მხარეებმა ორმხრივი ურთიერთობები და თანამშრომლობის სხვადასხვა მიმართულებით გაღრმავების პერსპექტივები განიხილეს. საუბარი შეეხო საქართველოში განხორციელებულ დემოკრატიულ რეფორმებსა და ჩვენი ქვეყნის საგარეო პოლიტიკის პრიორიტეტებს.

მიხეილ ჩხენკელი პარიზში მიმდინარე უმაღლესი განათლების მინისტერიალზე სიტყვით გამოვიდა

პარიზში მიმდინარე უმაღლესი განათლების მინისტერიალზე საქართველოს განათლების მინისტრი სიტყვით გამოვიდა. მიხეილ ჩხენკელმა იმ პოზიტიურ შედეგებზე ისაუბრა, რაც ბოლონიის პროცესში საქართველოს უმაღლესი განათლების სისტემის ინტეგრაციამ ქვეყანას მოუტანა.

მისი თქმით, საქართველო აქტიურად მუშაობს ასოცირების ხელშეკრულებით ნაკისრი იმ ვალდებულებების შესრულებაზე, რაც საქართველოს განათლების, კვალიფიკაციის ამაღლებისა და ახალგაზრდული სისტემების საერთო მოდერნიზაციასა და ევროკავშირთან მჭიდრო თანამშრომლობას გულისხმობს.

საქართველოს დემოკრატიული რესპუბლიკის დამოუკიდებლობის იუბილისდამი მიძღვნილი ღონისძიება თსუ-ში

თბილისის სახელმწიფო უნივერსიტეტში საქართველოს დემოკრატიული რესპუბლიკის დამოუკიდებლობის 100 წლის იუბილისადმი მიძღვნილი ღონისძიება გაიმართა. ისტორიის კათედრის პროფესორებმა, სტუდენტებთან ერთად, ქვეყნის ისტორიაში 26 მაისის მნიშვნელობაზე ისაუბრეს.

თედო დუნდუა: შემოგვიერთდნენ წამყვანი სპეციალისტები დარგისა სხვა ინსტიტუციებიდან, თანდათან აუდიტორია ივსება, ბევრი სტუდენტია და ვფიქრობ, რომ ეს იქნება წვლილი ქართული მეცნიერების და სწავლების განვითარების საქმეში. 

დიმიტრი შველიძე: ადამიანები, რომლებიც მოუსმენენ ამ კონფერენციის მომხსენებლებს ბოლომდე, მას თვალწინ წარმოუდგება მაშინდელი რესპუბლიკის რეტროსპექტივა, ყველანაირი კულტურა და განათლება. 

